CONGREGATIO GENERALIS XLVII
14 octobris 1963

Exc.mus P. D. PericLEs Ferici, arch, tit. Samosatensis, secreta-
rius generalis Ss. Concilii:

Moderatur hanc 47 congregationem generalem em.mus ac rev.mus
D, card. Iulius Dopfner, arch. Monacensis.

Antequam legam nomina eorum, qui petierunt loqui circa cap. IT
schematis de Ecclesia, notum facio Patribus die 13 octobtis a. 1963
supremum diem pie obiisse exc.mum D. Sebastianum Briacca, ep. Montis
Vici seu Montis Regalis in Pedemonte. Recitemus De profundis.

Em.mus P. D. EuceENtUs card. TiSSERANT recitat, alternatim cum
Patribus, Ps. 129 De profundis, cum versiculis et oratione.

Secretarius generalis: Petierunt igitur verba facere circa cap. 11 sche-
matis de Ecclesia em.mi ac rev.mi DD. cardd. Toseph Frings, arch. Co-
loniensis in Germania, Toseph Ritter, arch. S. Ludovici in Stat. Foed.
Amer. Sept.; exc.mi DD. Petrus Parente, arch. tit. Ptolemaidensis in
Thebaide, Custodius Alvim, arch. Lourenco Marques, Vincentius Ja-
cono, ep. tit. Patarensis, Fortunatus Coutinho, ep. coad. Belgaum in
India, Henricus Vion, ep. Pictaviensis in Gallia, Ioseph Schneider, arch.
Bambergensis in Germania, Patritius Cleary, ep. Nancemensis in Sinis,
Toannes Sauvage, ep. Anneciensis in Gallia, Secundus Garcia, arch.
coad. Oveten., Petrus Cule, ep. Mendetrien. in Tugoslavia, Marianus
Oblak, ep. aux. Iadrensis in Tugoslavia, Salvator Baldassarri, arch. Ra-
vennatensis in Italia, Toseph Hoffner, ep. Monasteriensis in Germania,
Toseph Carraro, ep. Veronensis in Ttalia, Armandus Fares, arch. Cata-
censis in Italia, Georgius Kemerer, ep. Posadensis in Argentina, Paulus
Zoungrana, arch. Uagaduguensis in Volta Superiore, Aloisius Carli, ep.
Signinus in Italia, Narcissus Jubany, ep. aux. Barcinonensis in Hispa-
nia, Thomas Cooray, arch. Columbensis in Ceylon, Tesus Enciso, ep.
Maioricensis in Hispania, Aloisius Romoli, ep. Pisciensis in Ttalia, loan-
nes Mazur, ep. aux. Lublinensis in Polonia, Petrus Rougé, ep. coad. Ne-
mausensis in Gallia, Raymundus Tchidimbo, arch. Konakriensis in Gui-
nea, Aurelius Del Pino, ep. Illerdensis in Hispania, Ioannes Schiitte,
sup. gen. S.V.D., Ioseph Reuss, ep. aux. Moguntinus in Germania,
Guidus Riobé, ep. Aurelianensis in Gallia.

Moderator: Legat nunc exc.mus secretarius generalis cap. IT consti-
tutionis de Liturgia pro votatione definitiva de hoc capite,

Secretarius generalis: ITuxta mandatum moderatoris, fit hodie suffra-
gatio de cap. II schematis de sacra Liturgia, quod inscribitur de sancto
Eucharistiae mysterio.

Videatis pag. 25 fasciculi distributi. Caput ita incipit: « Salvator
noster, in Cena novissima, qua nocte tradebatur, Sacrificium Euchari-
sticum Corporis et Sanguinis sui instituit, quo Sactificium Crucis in
saecula, donec veniret, perpetuaret, atque adeo Ecclesiae dilectae Sponsae
memoriale concrederet mortis et resurrectionis suae: sacramentum pie-
tatis, sighum unitatis, vinculum caritatis, convivium paschale, in quo
Christus sumitur, mens impletur gratia et futurae gloriae nobis pignus
datut... ».

Et reliqua usque ad pag. 28, ubi caput ita finem habet, n. 58: « No-
vus ritus concelebrationis conficiatur, Pontificali et Missali Romano in-
serendus ».'

Ergo suffragatio facienda est super totum hoc integrum caput.

Ut pluries iam dixi, suffragatio fit per placet, non placet et placet
iuxta modum. Placet iuxta modum hoc significat, quod caput plerum-
que, in pluribus partibus placet, sed in quibusdam aliis non placet vel
modificandus est. Ergo ut haec immutatio seu modificatio fiat, necesse
est cognoscere quomodo modificatio facienda sit. Ergo qui dicunt placet
iuxta modum, tenentur tradere una cum schedula suffragationis et in fo-
liis distinctis, uti patet, modos qui desiderantur ut inserantur in schema.
Si modi non dantur, etsi suffragatio facta sit placet iuxta modum, mens
suffragantis praesumitur esse pure positiva. Etgo ut valeat placet iuxta
modum, una cum schedula tradendus est modus vel modi qui deside-
rantur.

Durante hac congregatione, distribuentur schedulae, quas vos omnes
Patres venerabiles iam cognoscitis, et postquam votum vestrum cum
tranquillitate dederitis, eaedem schedae auferentur ab assignatoribus lo-
corum. Gratias!

Moderator: Continuatur nunc disceptatio de cap. II schematis de Ec-
clesia, sed antea audire faveant Patres omnes!

Disceptatione de hoc capite iam ulterius progrediente, immo tem-
pore opportuno ad finem cutrente, iterum, uti iam in initio ultimae
congregationis generalis, Patres omnes enixe rogantur ne repetant eadem
argumenta vel etiam talia qualia vix a rationibus iam prolatis differunt.

L' Cf. pag. 283.

Exstat ratio etiam psychologica. Auditores huius almi consessus, uti
experientia docet, meris repetitionibus pro re iam pluries commentata
non alliciuntur pro re proposita.

i
Emimus P. D. IOSEPH carp. FRINGS

Archiepiscopus Coloniensis

Venerabiles Patres,

Liceat mihi pauca quaedam addere ad quaestionem collegialitatis epi-
scoporum et quidem quomodo haec veritas contenta sit in antiquissima
traditione.

1. Verum est conceptum collegialitatis in sensu iuridico stricte
determinato non inveniri in antiquissimis Patribus. Qui hinc concluderet
talem collegialitatem in primis saeculis revera non extitisse omnino fal-
sam methodum adhiberet in inquirenda veritate ex sacra traditione. Hoc
modo neque primatus iurisdictionis Summi Pontificis, qui est veritas
firmissima fidei nostrae, ex sacra traditione ptiorum saeculorum co-
gnosci potest, quia tunc temporis primatus Summi Pontificis Romani
aliis formis se manifestabat. Omnino autem non licet diversas methodos
adhibere ad inquirendum primatum Summi Pontificis et collegialitatem
episcoporum.

His praesuppositis ei, qui sincere perquirit historiam veteris Eccle-
siae, collegialitas episcoporum non minus clare apparebit quam primatus
jurisdictionis Summi Pontificis, sicut duo elementa quae semper ad vitam
Ecclesiae pertinent, :

2. Breviter etiam positive hoc illustrare iuvabit. Antiqua Ecclesia,
sicut iam ex Sacra Scriptura elucet, ex multis Ecclesiis localibus aedifica-
batur, quae inter se communicabant in verbo et in Corpore Domini nostri
Tesu Christi. Et sicut una et unica Ecclesia aedificabatur ex multis Ec-
clesiis inter se communicantibus sub Romano Pontifice, sic etiam epi-
scopi arcto foedere ab initio inter se coniuncti erant. Ita ut S. Cypria-
nus dicere possit: « Episcoporum multorum concordi numerositate unus
Episcopatus copulatus est », et alio in loco: « Episcopatus unus est,
cuius a singulis in solidum pars tenetur ». Quod haec communio episco-
porum non tantum episcopos alicuius regionis complecteret, clarum est
ex verbis S. Ignatii Antiocheni qui dicit: « Christus sententia, i, e.,
Verbum est Patris, episcopi per tractus terrae constituti, id est per totum
mundum dispersi, in sententia, id est in Verbo, Christi sunt ».

Haec communio episcoporum inter se et cum Romano Pontifice gra-

vissimum pignus erat unitatis et veritatis consetvandae. Et in hoc prae-
cise erat elementum principale huius collegialitatis, scilicet in conser-
vanda unitate et veritate,

Etiam vocabulum « collegii » usurpabatur tunc tempotis, sicut elu-
cet ex loco apud S. Optatum Milevitanum qui dicit de episcopis dona-
tistis: « Quia collegium episcopale nobiscum habere nolunt commune,
collegae non sint; tamen sunt fratres ».

Et etiam practice et iuridice haec communitas episcoporum variis
modis exercebatur, e. g. per litteras communicatorias quibus novi epi-
scopi legitimum suam introitum in otdinem episcoporum finitimis epi-
scopis communicabant, per epistolas illas pulcherrimas quas episcopi
miserunt ad alias Ecclesias praesertim ad Ecclesiam Romanam, caput
totius Ecclesiae, e. g. S. Ignatius Antiochenus, S. Polycarpus Smyrnen-
sis et S. Dionystus Corinthius, Praesertim vero haec communio se osten-
debat eo quod singuli episcopi quaestiones maioris momenti non alia
via decisas habere voluerunt quam via collegiali, scilicet per Synodos,
sive provinciales sive regionales ex quibus Concilia oecumenica pro-
vexerunt.

3. Tertia assertio. Patet non omnes veritates fidei nostrae ab initio
et statim omni claritate apparnisse in Fcclesia sed aliquas paulatim ex-
plicatas esse. Cogita de veritate Assumptionis B. Virginis Mariae et
etiam de veritate primatus furisdictionis Romani Pontificis qui in sua
decisa claritate tandem in Vaticano T definitus est. Iterum autem dico
collegialitatem episcoporum in antiqua traditione non minus clare appa-
rere quam veritatem nobis omnibus carissimam de primatu iurisdictionis
Summi Pontificis. Proinde ex hoc capite historiae veteris Ecclesiae, se-
cundum meum humile judicium, nihil impedit quoniam haec veritas ut
essentialis pro structura Ecclesiae in hoc Concilio in plena luce ponatur.
Dixi.

Textus scripto traditus:

Liceat mihi adhuc aliqua verba de quaestione collegialitatis in Ecclesia di-
cete, praesertim de modo quo in antiqua traditione haec veritas contenta est.

1. De methodo cognitionis. Verum est conceptum collegii in sensu iuridico
stricte determinato in traditione Patrum non inveniri. Qui vero concluderet, col-
legium episcoporum ergo non exstitisse, omnino falsam methodum inquisitionis
ad cognoscendam traditionem applicaret, Hoc modo etiam primatus iurisdictionis
Romani Pontificis, quamvis certissima veritas fidei nostrae, cognosci nequit. Etiam
hic primatus in saeculis prioribus non se manifestavit sensu iuridico postea expli-
cite determinato. Sed nullo modo licet, diversas methodos ad cognoscendum pri-
matum Romani Pontificis et collegialitatem episcoporum adhibere, His praesuppo-
sitis, ei qui historiam Ecclesiae antiquae sincere perquirit, collegialitas episcopo-

rum non minus clare apparet quam primatus Romani Pontificis, sicuti duo ele-
menta quae semper ad vitam Ecclesiae pertinent.

2. Breviter hoc etiam positive declarare iuvabit. Tota Ecclesia ex multis ec-
clesiis localibus, sicuti iam in Sacra Scriptura apparet, aedificata erat, quae in
verbo et corpore Domini communicabant. Sicuti una et unica Ecclesia Christi ex
multis Ecclesiis invicem communicantibus sub Romano Pontifice aedificabatur, ita
etiam « episcoporum multorum concordi numerositate unus episcopus copulatus »
erat, ut verbis S. Cypriani utar (Eph. 55, 24, 2). Tterum dicit Cyprianus: « Episco-
patus unus est, cuius a singulis in solidum pars tenetur » (De cath. eccl. un. 5, 2).
Et S. Ignatius, proximus tempori apostolorum exsistens dicit, quod « Christus
sententia Pattis est, episcopi per tractus terrae constituti in sententia Christi sunt »
(Epb. 3, 2). De cetero iam ipsum factum epistolarum S. Ignatii vinculum collegia-
litatis exprimit, quod singulos episcopos in unum episcopatum colligavit. Idem de
epistolis S. Polycarpi, S. Dionysii et de aliis epistolis saec. 11 dicendum. Ex quo
patet, quod communio episcoporum multorum pignus fuit et veritatis et unitatis
conservandae. Et hoc praccise est principale elementum collegialitatis, in quo ele-
menta juridica fundantur. In hoc sensu etiam verbum collegii in scriptis Patrum
expresse invenitur, e. g. in scriptis S. Optati Milevitani, praeclarissimi impugna-
toris schismatis donatistarum, qui dicit: « Et quia collegium episcopale nolunt
nobiscum habere commune, non sunt collegae, si nolunt; tamen, ut supra dixi-
mus, fratres sunt » (Contra Parmen. Donat. 1, 4; cf. 7, 6 etc).

Haec collegialitas insuper diversis modis etiam iuridice exercebatur. Via ordi-
natfa ad unitatem in Ecclesia efficiendam et consetvandam erant litterae sic dictae
communicatoriae, quas episcopi sibi invicem dederunt et quibus singulae Eccle-
siae sibi invicem conglutinabantur. Episcopi singuli quaestiones gravioris momenti
nullo alio modo nisi via collegiali in svnodis provincialibus decisas habere volue-
runt. Ex hoc fundamento etiam Concilia Oecumenica procreverunt.

3, De explicatione veritatum in Ecclesia, Alia observatio adhuc adiicienda
est. Veritates fidei nostrae non omnes subito in sua plena claritate appatrent, sicuti
patet de Assumptione B. M. V. vel etiam de infallibilitate et de primatu iurisdic-
tionis Summi Pontificis, qui non prius quam in Concilio Vaticano I, in sua explicita
claritate definitus est. Iterum dico, secundum historicam wveritatem principium
collegialitatis in primis saeculis non minus clare apparuisse quam veritatem no-
bis omnibus carissimam primatus Summi Pontificis. Ex hoc capite, scil, historiae
veteris Ecclesiae, nihil impedit quominus haec veritas essentialiter ad structuram
Ecclesiae pertinens hoc in Concilio in plenam lucem poreatur,

2

Em.mus P. D. IOSEPH carp. RITTER
Archiepiscopus §. Ludovici

Venerabiles Fratres,

De cap. II schematis de Ecclesia paucissima tantum dicam. Colle-
gialitas episcopatus et instauratio diaconatus stabilis, cum maximi sint
momenti, considerationem quam claram et deliberationem maturam me-

rentur. Disceptatio tamen de utraque, saltem meo iudicio, quadam con-
fusione obscuratur.

De collegialitate episcopatus duae sunt quaestiones: una specula-
tiva, seu dogmatica; altera practica. In hoc schemate de Ecclesia, agitur
solummodo de quaestione dogmatica, de constitutione Ecclesiae essen-
tiali, ideoque de natura episcopatus. In hoc Concilii momento, discep-
tandum est utrum episcopatus secundum institutionem sit collegialis;
considerandum est quid doceant Sacra Scriptura et traditio de collegia-
litate. De ceteris, quando et quomodo et qualem collegium episcopale
auctoritatem exerceat, disceptabitur in schemate de episcopis ac de dioe-
cesium regimine.

Mutandis mutatis, eadem dicenda sunt de instauratione diaconatus.
In hoc Concilii momento, disceptandum est utrum instaurandus sit dia-
conatus stabilis; considerandum est utrum necessarius sit vel utilis
ad Ecclesiam aedificandam, renovandam et augendam. Quantae et quam
variae sint difficultates, sive intra sive extra matrimonium, contra dia-
conatus instaurationem, relinquatur tempore et loco proprio discu-
tiendum. Dixi.

3

Exc.mus P. D. PETRUS PARENTE
Archiepiscopus tit. Ptolemaidensis in Thebaide

Ewm.mi Principes, venerabiles Patres,

Cum ad schema aptandum in commissione doctrinali nonnihil colla-
boraverim, liceat mihi nunc his quae copiose, sapienter et' diversimode
dicta sunt in hac aula aliquid adiungere circa cap. II, ea spe ut doc-
trina, quae definienda proponitut, clarius et rectius perspiciatur, fo#’
inter varias sententias. Ex toto capite, quatuor seligo puncta praecipua.

Primum quidem: Ratio fundamenti. Ex Matthaeo, cap. 16, clare
patet Christum fundamentum, ad instar rupis, Ecclesiae suae consti-
tuisse Simonem, quem consulto Cephaz seu Petram appellavit. Tota
igitur Ecclesia, nemine excepto, Petro innititur tamquam singulari fun-
damento visibili, quod vices gerit invisibilis ac definitivi fundamenti,
nempe Christi, lapidis angularis.

Exinde consequitur ceteros apostolos Petro aequiparari non posse,
ratione fundamenti Ecclesiae, sed eos, in linea subordinata, munus Pe-
tri participare dici posse, quandoquidem, ut imagini indulgeam, ali-
cuius domus ratio fundamenti primario competit rupi, secundario pat-
tibus profundioribus’® parietum...!

Secundum punctum: Sacramentalitas episcopatus. In schemate, n. 14,
aperte affirmatur episcopatum esse « gradum supremum sacramenti Ot-
dinis », in quo sacerdotium adaequate ac plene actuatur, cuius presby-
teri participes fiunt. Sic quaestio antiqua dirimitur ad maiorem episco-
patus gloriam.

Praeterea in schemate « arctum vinculum » innuitur inter utramque
potestatem, ordinis nempe ac iurisdictionis, in episcopo, vi suae conse-
crationis; quae quidem assertio maximi momenti est, sub aspectu histo-
rico et dogmatico. Constat enim, inde a saec. X circiter, iurisperitos po-
testatem Ordinis a potestate iurisdictionis plus aequo discriminasse ita
ut episcopo nullam potestatem iurisdictionis agnoscerent vi consecra-
tionis, sed talem potestatem episcopis quasi ab extrinseco communicari
a Romano Pontifice.

Dogmatice vero cum probatis auctoribus ... sustineri potest, ac for-
tasse debet,’ potestatem in Ecclesia vigentem unicum genus esse ratione
originis (Christus) ac ratione finis (salus animarum); quae tamen in spe-
cies dispescitur secundum obiecta, cum et ad sacra media sanctifica-
tionis spectet et ad munus regendi quo perfecta societas indiget ut
vivat.

Iamvero cum per se una sit Feclesiae potestas, utique complexa,
quae a Christo apostolis ad redimendum mundum collata est, sponte
fluit hanc eamdem potestatem essentialiter transferri in episcopos, qui
apostolorum successores per consecrationem sacramentalem constituun-
tur. Gaudent igitur episcopi, et quidem iure divino, participatione pote-
statis Ecclesiae (tum Ordinis tum iurisdictionis) eo tamen pacto ut talis
potestas numquam avulsa consideretur ab Ecclesiae organismo in quo,
ita Christo volente, nihil esse neve concipi potest independenter ab unico
fundamento, quod est Petrus. Itaque potestas episcopalis integra a Chri-
sto promanat (iure divino), sed non extra Petrum, quia potestas illius
sacraec societatis est, quam Christus super unicam rupem, Petrum, fun-
davit. Ideo potestas illa, etsi ex ture divino, neque esse neque exerceri
potest sine aliquo nexu vel nutu, explicito vel implicito, Summi Ponti-
ficis, Magis autem nutus pontificius requiritur ad exercitium iurisdictio-
nis, quae natura sua subditorum adsignationem importat, quam nemo
facere potest nisi ille, cui Christus totum gregem suum pascendum com-
misit.

Nihilominus, cum bona pace iurisperitorum, asserimus Papam non
creare iurisdictionem episcoporum, sed exercitium in determinatos sub-
ditos decernete illius potestatis, quae iam est in episcopis vi consecra-
tionis, saltem radicitus ac virtualiter, tamquam aptitudo ad gubernandam
Ecclesiam particularem vel ad participandam auctoritatem Concilii oecu-

=

menici in Ecclesiam universalem, utique dependenter a Summo Ponti-
fice, qui illam potestatem in actum deducit ac dilatat.

Tertium punctum: Collegialitas. Schema collegium apostolorum
eorumque successorum aperte admittit tamquam ab ipso Christo con-
stitutum; quod quidem, attentis diversis disputatis opinionibus, magni
faciendum est. At cum collegialitas in decursu saeculorum ambiguita-
tibus et etiam erroribus ansam pracbuisset, necesse erat caute procedere
et quoad nomen ¢t magis quoad naturam ac proprietates ejusdem. No-
men transeat, dummodo ne aequivocationes subaudiat.

Periculum insitum in hac re est relatio inter membra collegii et Pe
trum Caput; quae quidem relatio imprimis guoad esse consideranda ve-
nit. Tamvero concessa et agnita institutione collegii apostolorum ex
parte ipsius Christi Domini, omnes apostoli, Petro non excluso, membra
eiusdem collegii indesinenter manent, ita ut nullus ex apostolis avulsus
a collegio considerari possit...’

Status seu conditio membri collegii, ministerium sacrum omnium
episcoporum ac ipsius Papae certe obsignat...?

Attamen semper prae oculis habenda est conditio personalis Petri,
qui a Christo factus est fundamentum et caput totius Ecclesiae ideoque
etiam collegii apostolici; ac insuper considerandum est quod non omnia
munia apostolorum episcopis transmissa sunt.

Quapropter ratio membri collegii neque superat neque aequiparatur
rationi fundamenti et capitis, quinimmo huic substat tum in esse tum in
operari. Haec autem est ratio propter quam in schemate satis {pro ali-
quibus nimis) insistitur in mentione Perri Capitis.

Quartum punctum: Potestas episcopalis etusque babitus ad potesta-
tem Summi Pontificis. Hoc est punctum capitale totius quaestionis et
ipsius schematis ...". In schemate, n. 16, satis provisum est huic
problemati, lineam quamdam mediam sequendo; sed, uti fieri solet, so-
lutio proposita non omnibus placet, cum quibusdam nimis, aliis vero
parum videatur..."

Prostat monumentum doctrinale Concilii Vaticani I, a quo nemini
dissentire licet;iamvero in Actis — won possum legere — patet guod
Christus instituit Petrum ceteris apostolis praeponendo, et quidem pri-
matum verae iurisdictionis Petro contulit, prae ceteris apostolis sive
seorsum singulis sive ommnibus simul; et, secundo loco, talis primatus
in Romanum Pontificem transit.”

Istis canonibus modo plenissimo * et inaequivocabili asseritur, et
quidem provocando ad Sacram Scripturam et ... traditionem, suprema
ac plena potestas iurisdictionis Romani Pontificis in universam Eccle-
siam ...". Quamvis igitur successor Petri ad collegium episcoporum per-

tineat, eius primatus est omnino persoxalis, ita ut eius persona supra
collegium extollatur potestate sua suprema, cui ipsum collegium sub-
icitur.

Quid igitur de potestate episcoporum? .." Hic nodus! Tam supra
innuimus episcopos, vi suae consecrationis, sacrae potestatis Ecclesiae
iure divino participes fieri, ita tamen ut haec eotrum potestas potestati
Petri successoris, iure quoque divino, subordinata maneret " in essendo
et in operando. Sed quaeri potest az ** eadem sit ratio potestatis episco-
porum collegialiter sumptorum. Ad dubium solvendum, satis est consi-
derare Concilium oecumenicum. Ibi enim collegium episcoporum ...”
adstat et agit; at, omnibus fatentibus, eius acta authenticum valorem
nopnisi a Romani Pontificis explicito nutu et promulgatione consequi
possunt.

Ergo potestas, etiam collegialis ..., neque separari neque aequipa-
rari neque subtrahi potest Romani Pontificis potestati, ut valida sit ...".
Exinde tamen non est deducendum collegio episcopali nullam esse po-
testatem propriam in Concilio ac si tota potestas eidem a Romano Pon-
tifice communicata sit.” Assident enim episcopi...” tamquam iudices
et magistri authentici Ecclesiae universae; sed quemadmodum in propria
dioecesi, ita etiam in Concilio, sub Petro Capite ipsi agunt et loguuntur ™

Definitive dici potest: vi consecrationis episcopi accipiunt ¢ Deo
potestatem sacram, Ecclesiae propriam, per modum apfitudinis vel vir-
tualitatis permanentis, quae in actum legitimum in sinu Ecclesiae erum-
pere nequit independenter a Romano Pontifice, qui est fundamentum
et actuosum principium unitatis totius Ecclesiae ... His plus minus
consonat schema, in guo est sermo etiam de indiviso subiecto plenae
et supremae potestatis in universam Ecclesiam. Quod quidem gloriam,
dignitatem ac vim episcopalis potestatis satis ac iure tuetur, salva tamen,
uti par est, definita doctrina fidei de Romani Pontificis primatu, Dixi.

In iextu scripto tradito: ' ac. ? atque via quaedam conciliativa indigite-

tur. * profundis. * Quod quidem cautum est in schemate nec plus dici
posse videtur movendo a textibus Eph. 2, 20 et Apoc. 21, 54, de cuius interpre-
tatione ab exegetis ac theologis disputatur, dum textus Mz 16 soliditate et cla-
ritate pollet. > (F. card. Cavagnis, Inst. iuris publici eccl., Romae 1906,
vol, I1, q. 2. De errore Bolgeni in hac re of. M. R. Gagnebet, L’origine de la juridic-
tion collégiale du Corps épiscopal au Concile selon Bolgeni, Romae 1961). 6 de-
cet. " Quilibet apostolus, ipse Petrus, in linea ontologica, semper est pars
collegii apostolorum. Idem dicendum de episcopis et Papa. Quod vero ad activi-
tatem spectat, sive Petrus sive ceteri apostoli, sive Papa sive episcopl, tanquam
membra collegii necessario agunt, quandocumque in ambitu Ecclesiae ad salutem
operantur, ¥ quia apostoli cum Petro hierarchice collecti et constituti sunt a

Christo ac plena potestate exclusive ditati ad fundandam et evolvendam Eecle-
siam. ® transmittuntur, " Post consideratum collegium quoad esse, nunc
quoad operati considerandum wvenit, ' Breviter sed clare rem expendere cona-
bor. Cum Romani Pontificis primatus tangatur, oportet imprimis attente conside-
rare quid sollemne Ecclesise magisterium definiverit hac de re {cf. U. Betti, La
costituzione dommatica Pastor Aeternus del Concilio Vaticane I, Roma 1961;
H. Schaufl, De Romano Pontifice et Concilio, in Symposium Theologicum, ed. Di-
vinitas, Roma 1962). 2 istius Concilii legimus: &) Christus « Petrum ceteris
apostolis praeponens in ipso instituit perpetuum utriusque unitatis (nempe sive
fideium sive episcoporum) principium ac visibile fundamentum.., », Primatus
Petri est id «in quo totius Ecclesiae vis et soliditas consistit » (DB 1821). Pri-
matus verae iurisdictionis soli Petro a Christo directe collatus fuit « prae cetetis
apostolis sive seorsim singulis sive omnibus simul », nempe etiam collegialiter
sumptis. Sequitur canon (DB 1823); &) talis primatus a Petto in eius successores
transit, qui sunt Romani Pontifices. Unde Summus Pontifex suptemae potestatis
plenitudine pollet « quae vere episcopalis est » in totam Ecclesiam seu tum in
fideles tum in pastores. Sequitur canon (DB 1831}, B firmissimo., " di-
vinam. % proinde in ipsos episcopos sive singillatim sive collective seu colle-
gialiter sumptos. ' ac de eius relatione ad potestatem supremam Romani Pon-
tificis? ¥ maneat. B utrum. ¥ legitime convocatum. 2 cum epi-
scopatus naturam non immutet. 2 Eo magis idem tenendum est de quali-
cumgue potestate collegiali asserta extra Concilium Oecumenicum, 2 commu-
municaretut. 2 Concilio Oecumenico. ¥ suam auctoritatem exercent sub
Petro Capite et non independenter ab ipso, ita a fortiori in Concilio collegialiter
nonnisi sub Petro Capite agunt, qui iurisdictionem plenam et immediatam habet
in fideles, in episcopos singulos, in collegium episcopale, in Concilium. Romani
Ponrificis potestas essentialiter nihil accipit a collegio episcopali, at eidem satis tri-
buit, quatenus eos suae ipsius potestatis in universam Ecclesiam participes actu
constituit. # Christi. % nostrum in n. 16, ubi hanc summi ponderis affir-
mationem legimus: « Collegium episcoporum... una cum capite suo Romano Pon-
tifice et nunquam sine hoc capite, indivisum subiectum plenae et supremae pote-
statis in universam Ecclesiam creditur, Quae potestas tamen Papae tanquam fonti,
episcopis tangquam rivulis competit.

4

Excmus P, D. CUSTODIUS ALVIM PEREIRA
Archiepiscopus de Lourengo Marques

Praeclarissimi Patres,

Praetermitto aliqua quae scripto tradam secretario. Illa quidem ex-
primunt vota et desideria triginta et octo episcoporum Lusitaniae.

Quae brevissime sequuntur puto esse dicenda...!

Mirandum spectaculum saepe dictum est libertatem qua omnes pos-
sumus et debemus sententiam nostram proferre...?

Miror tamen, quod aliqui Patres in quasdam rhetoricas exaggeratio-
nes lapsi sunt. Cogito et intelligo rationes quidem afferri posse pro

et contra diaconatus Ordinem stabilem in Ecclesia. Rationes tamen in
favorem non videntur adeo validae ut mutetur disciplina actualis, hi-
storla magistra,

Praeter illa fam dicta, si diaconis, enim, non ministratur scientia
theologica competens, aequalis presbyteris, si legi caelibatus non ob-
stringuntur, nihil vel pauca facient. Si utrumque agunt, cur ad sacerdo-
tium non ascendent?

Si ad matrimonium admittuntur, vulnus in sacra caelibatus disci-
plina inflictum, esset transitus ad altiora impugnanda, de quibus sileo,
sed multa dicenda essent. Inutile est amplius dissertare de hoc vulnere;
omnes id admittunt,

Si Patribus ergo placet iterum instaurare diaconatum stabilem, enixe
rogarem ut tantum detur facultas episcopis vel conferentiis episcopali-
bus qui id petierint et ad experimentum, sub vigilantia Apostolicaec Se-
dis et salva, salvo meliore iudicio,’ semper sacra caelibatus lege.

De collegialitate episcoporum etiam multa et recta prolata sunt.
Puto sine timore procedendum est. Episcopi, quidem, nihil sunt sine
Romano Pontifice; sed, e contra, Romanus Pontifex esse non potest
sine episcopis, cum sit eorum caput. Dixi.

In textu scripto tradito: ' meo iudicio, de quibus aliter ac aliter iam multa

dicta sunt. ? Gaudeo maxime. ¥ deest.

Animadversiones additae:

Fere omnes episcopi Lusitaniae (38) haec exponunt:

1. Cum em.mis cardd. Ruffini et Bea optant ut ad accuratum examen subiician-
tur textus S. Scripturae.

2. Approbant et votum emittunt in favorem declarationis sacramentalitatis
episcopatus, tanquam plenitudo ipsius Ordinis sacri.

3. Optant ut deleantur verba pag. 26, lin. 2 (in quos gratiam...) et substi-
tuantur per verba « in quos gratiam per Ordinationem transfundunt » vel similia,

4. Enixe rogant ut deleantur verba in pag. 26, lin, 36 « immo Diaconatus... »,
ita ut nec aperiatur nec claudatur ostium et diaconatus remaneat ut nunc est.

3. Ttem, pag. 30, lin. 21 deleantur verba « novam vero revelationem... ».

6. Item, pag. 23, lin. 6 deleatur verbum « plena », cum peccatores, utpote
membra Ecclesiae, sane non plena dignitate in ea pollent.

7. Ut in eadem pag. 23 et lin. 6, post « qui vero » addatur verbum « etiam »,
cum qui potestate pollent non minore dignitate decorantur ac illi quibus inserviunt.

8. Ut clarius dicantur quae sunt in pag. 23, linn. 18-21, ne subiectum infal-
libilis magisterii videatur esse aliud ac illud cui sacri apostolici primatus praero-
gativa tribuitur.

9, Ut in pag. 24, lin. 11 « Ecclesiam exstruunt universalem » aliter redigatur
v. g. « Ecclesiam super Petrum aedificatam ad universum extendunt ».

10. Ut in pag. 23, lin, 26, quae de praesentia Christi in episcopatu dicuntur,
aliter redigantur, ne videatur esse in omnibus eorum muneribus #nivoca.

'UNIVERSIDAD DE NAVARRA
BIBLIOTEC A 13 FUMANIDADES

11. Pag. 29, lin. 16 substituatur « fieri potest » per « fieri debet » vel « opor-
tet freri ».

12. Eadem pag. 29, lin. 27 deleatur peticopa « fideles... cohaerere debent »,
nam in n. 21, pag. 31, ad finem, idem venit, ei illud « chordae citharae » non recte
sonat.

Aliqui insuper episcopi (quatuor vel quinque) firmro #. 4 optarent ut inter-
stitia inter diaconatus et presbyteratus, quae iure tribus mensibus constant, am-
plientur, ita ut diaconus in suis muneribus, iam non intra ipsos Seminarii muros sed
in medio mundi positus, vere ct per satis longum tempus probaretur, antequam
ad s. presbyteratus Ordinem accederet, Ita posset adhuc ad saecularia transire.

Nullam difficultatem haberem pro ordinatione diaconi nostrorum fratrum
lafcorsm. Die transacto, in Basilica Lauretana, hoc postulabat {rater aliquis Or-
dinis Capuccinorum. Esset utilis etiam in missionibus. Ir missionibus, dico, ubi
instauratio disconatus sine caelibatu esset magnum detrimentum. Logquitur, et
mecum sunt multi, episcopus missionarius.

5
Exc.mus P. D. VINCENTIUS M. JACONO

Episcopus tit. Patarensis -

Em.me Praeses, venerabiles Fratres,

Post tot disquisitiones, wvarietate et profunditate ormatas,! puncta
tantum quae potiora videntur, mea humili sententia, breviter exponam:

1. Peculiaris potestas a Christo Tesu apostolis omnibus concessa et
successoribus episcopis (M¢. 18, 28 ..7 post vocationem duodecim,
quos et apostolos vocavit [Lucas’®] eorumque institutionem speciali
cura habitam) tamquam verum fundamentum doctrinae collegialitatis
apostolorum et episcoporum, ture divino, haberi potest et probabilius
debet, cum satis constet ex traditione apostolica, ut eruitur ex Actibus
Apostolorum (cap. I; cap. 6; 15, cf. ad Galatas *) et dictis Patrum saec. 11
et 11 (ut audivimus ab exc.mo Gouyon ... , et paulo antea ab em.mo
card. Frings): traditio apostolica verbum Dei explicat. Admittitur etiam
in Litteris Encyclicis Fidei donum Pii XII,

2. Cum res magni sit momenti et momentosas habeat consequen-
tias, maxima adhibenda est cautela et praecavendae exaggerationes gquae
primatum Petri eiusque Successoris Romani Pontificis labefactare pos-
sint. Proh dolor, quandoque verba et scripta inveniuntur quae, modo
etiam indirecto, eversiva sanae doctrinae apparent.

3. Humillime commendandum teneo, una cum M¢. 16 et Io. 21°,
verbum Domini Lucae, 22": « Ego autem rogavi pro te ..." ut non defi-
ciat fides tua. Et tu aliquando conversus, confirma fratres tuos ». Fides

ergo Petri, a Domino facta solida, erit ratio et causa soliditatis fratrum
apostolorum, quos omnes Satan « expetivit ut cribraret sicut triticum »,
seu totius collegii apostolorum (cf. Vaticano I, Denz. 1836).

4. Ttaque in Ecclesia, si non unum subiectum auctoritatis et infalli-
bilitatis activae sit, duplex habendum subiectum, #on adaequate tamen
distinctum. Proinde si Romanus Pontifex, in ipso collegii episcopalis
actu, quo definitive doctrina fidei et morum tradatur, non esset omnino
independens a sententia aliorum, immo ceteros obligans, si aliam habeat,
actum esset de Petro, eiusque successore, petra supra quam fundata’
est Ecclesia, supremo Pastore tum agnorum tum ovium, et confirmatore
fratrum in fide, ad mentem Pastor Aeternus...”

Meminisse iuvabit quae clarus episcopus Gasser dixit in disputatio-
nibus Vaticani I: « Verum est quod consentio praedicationis praesentis
totius magisterii Ecclesiae, unitae cum capite, sit regula fidei etiam pro
definitionibus Pontificis. At exinde nullo modo deduci potest stricta
et absoluta necessitas exquirendi a rectoribus Ecclesiarum » consentio-
nem ...". Causa enim infallibilitatis Pontificis est peculiaris adsistentia
Spiritus Sancti, quam Christus pro Petro impetravit,

5. Sane collegium episcoporum, in magisterio ordinario et univer-
sali pro rebus fidei et morum nequit errare, sed semper cum et sub Petro,
principe apostolorum, seu sub Romano Pontifice capite, i. e. praecipuo
et indispensabili membro totius collegii et peculiari privilegio donato ut
fratres confirmaret.

Pariterque in munere, quod officium appellari poterit, Ecclesiam
universam regendi — in quo partem aliquam habent episcopi ut corpus
coniunctum Papae, qui, velut caput, plenam et supremam potestatem
ordinariam et immediatam habet in totum corpus — collegium episco-
porum nihil potest nisi cum et sub Summo Pontifice, qui opportuni-
tatem et modos patefaciet interventionis. Agitur nempe de exercitio.

Votum ergo: clariore modo et profundiore, quantum fieri potest,
exponantur argumenta in favorem collegialitatis episcoporum sive in es-
sendo sive in agendo, ut wtar verbis card. Siri, in agendo,” quod est
maximi momenti, v. g. in causis maioribus.

Tandem addam: cum em.mo card. Cento seponendam puto sacrae
caelibatus legis exemptionem pro diaconis in permanenti hierarchiae
gradu constitutis. Gratias,

In textu scripto tradito: ' deest. 118, 18, 28, 18-20. ¥ Le. 6, 13,
(1, 26, 6; 15. cf. Gal. 2). * in congregatione generali praeterita, & (M:.
16, 1819 et fo. 21, 165s.). T Le 22, 31s. § (Simon). ? gedificata

0 (D. 1821-1840). " (CL 7, 404). 12 deest.

6

Exc.mus P. D. FORTUNATUS DA VEIGA COUTINHO
Episcopus tit. Sagalassensis, coad. Belgaumensis

Venerabiles Patres,

Liceat mihi, minimo apostolorum, pauca animadvertere circa rela-
tiones inter collegium episcoporum et Petri successorem exsistentes...'

Est? adhuc necessarium repetere collegium episcopale intelligendum
esse non ut « conglomerationem » episcoporum sine Papa, dum Sum-
mus Pontifex stat ex altera parte, sed ut corpus universale episcoporum,
in quo includitur episcopus Romae, qui, etsi est unus ex eis, gaudet
tamen praerogativis successoris Petri...}

Tractatio completa de collegialitate episcopali non potest praeter-
mittere examen relationum essentialium quae exstant inter collegium et
praeclarissimum membrum suum, Successorem Petri. Si autem videtur
necessarium ambas quaestiones uno eodemque capite tractare, tum vide-
tur mihi expedire ut secunda quaestio modo « concreto » indagetur,

Possibile est enim de hac quaestione « conceptualiter » agere, fuxta-
ponendo duo verba generalia, nempe « plenitudinem potestatis in Suc-
cessore Petri » et « plenitudinem potestatis in collegio episcopali », sicut
fecit in Vaticano I relator officialis Zinelli. En eius verba: « Concedi-
mus libenter et nos in concilio oecumenico sive episcopis coniunctim
cum suo capite supremam inesse et plenam ecclesiasticam potestatem in
fideles omnes: utique Ecclesiae cum suo capite coniunctae optime haec
congruit. Igitur episcopi congregati cum capite in concilio oecumenico,
quo in casu totam Ecclesiam repraesentant, aut dispersi, sed cum suo
capite, quo casu sunt ipsa Ecclesia, vere plenam potestatem habent »
(cf. nota 29 huius cap. IT nostri schematis). Si quasi deductivo modo con-
ceptum plenitudinis enucleare volumus, in vanum laboramus, quia unum
est necessarium, nempe scire quid Christus de facto et concreto modo
voluerit.

Oportet ergo considerare « concreto » modo quid significent pro
Christo et pro Ecclesia haec duo: primum, collegium episcopale quod
succedit duodecim atque efus auctoritas; secundum, Petrus et munera
quae Christus ei commisit dicendo « confirma fratres tuos » et reliqua.

Ex Scriptura enim patet: ef duodecim apostolos coniunctim, ef inter
eos Petrum, specificum munus recepisse. Quae munera harmonice uniri
debent in sapientia et caritate, quin necesse sit evacuare unum propter
alterum, quod certe non est juxta Domini voluntatem. Proponere Fecle-

siologiam qua aut ex Concilio totum derivatur in Papam, aut qua totum
a Summo Pontifice derivatur in collegium est opus eorum qui sat abstrac-
tis lucubrationibus indulgent, et attrahuntur simplificationibus lucidis
certe sed infaustis, qua veritas integra non accurate servatut.

Clarus theologus orthodoxus russicus Boulgakof scripsit: « Verbum
prae ceteris orthodoxum ne dicam catholicum est verbum ef ». Abun-
dant exempla: Deus unus er trinus, Christus Deus ez homo, gratia ez li-
bertas, fides e# opera, scriptura et traditio. Eodem modo semper sunt
simul ponendi: Papa e episcopi. Qui unum ex membris huius dualitatis,
theoretice vel practice, valore suo pleno privat, a genuino sensu catholico
recedit. In nostro casu: si « plenitudo potestatis » collegio tribuatur, ne
auferatur a Romano Pontifice; et si Romano Pontifici datur, ne aufe-
ratur a collegio episcoporum. Sed quomodo tunc illa omnia harmonisari
possunt?

Videtur ipsa revelatio divina, quando describit utriusque partis mis-
sionem et munus, nobis praebere quamdam normam obiectivam, qua
quaedam « determinatio », non autem diminutio, illarum potestatum
adumbratur. Collegium, Petro semper incluso, in mundum mittitur
quem evangelizet, in quo cum auctoritate Ecclesiam aedificet, breviter,’
ut ab aliis iam ostensum est, cum supremi ministerii suprema potestate.
Ponit tamen divina Sapientia in medio huius collegii, quod decutrente
tempore crescere et evolvi debet, arbitrum quemdam ultimum fidei apo-
stolicae, centrum necessarium totius communionis ecclesiasticae, prin-
cipium cohaesionis totius episcopatus, supremam cautionem stabilitatis
Ecclesiae, unitatisque atque diversitatis vigilantem custodem. Quae sunt,
concreto modo Jloquendo, quaedam ex praecipuis praerogativis seu offi-
cia® Petri.

Proinde, cum de relationibus inter Successorem Petri et reliquum col-
legium sermo est, principium quoddam generale, immo iuridicum invo-
cari potest: ex fime muneris et auctoritatis deferminatur eorum ratio et
ambitus. In nostro casu, ex significatione et fine muneris et missionis,
tum totius collegii cum Petro, tum ipsius Petri, utriusque partis plena
potestas, quoad contentum et ambitum, melius intelligitur; et exinde
possibilitas harmonisandi alterutriusque potestatem pro parte melius in-
telligitur, immo pro magna parte, si secundum caritatem et sapientiam
christianam concipitur.

Concludo. Relationes Petri cum aliis apostolis in collegio et postea
relationes successoris Petri cum aliis membris collegii episcopalis, optime
exprimuntur unica expressione: « in communione cum Petro ». Con-
ceptus enim communionis implicat agnitionem omnium pracrogativarum
Petri, quod minus fauste, ne plus dicam, exprimitur in « cum et sub »,

Supprimantur ergo istae expressiones, vel similes, in nostro schemate;
et dicatur, ubi necessarium sit ex ratione dogmatlca « in communione
cum Petri Successore ». Dixi.

In textu scripto tradito: ' Collegialitatem episcoporum attente consideranti
duge quaestiones, et quidem distinctae, in mentem veniunt: prima, quid sit colle-
gialitas in seipsa; secunda, quomodo concipi debeant relationes intra collegium
exsistentes inter unum ex eius membris, specialibus praerogativis praeditum, et
reliqua membra.

Ad primam quaestionem: quid sit collegialitas in seipsa, quod attinet, cap. II
de constitutione hierarchica Ecclesiae et in specie de episcopatu, ita elaboratum
est ut sit complementum definitionis de pritmatu et infallibilitate Romani Ponti-
ficis in Vaticano I promulgatae, Mihi videtur disceptationem de essentia collegii
episcopalis separatim faciendam esse et non de relationibus inter hoc collegium
et successorem Petri.

Duae rationes adduci possunt ad firmandam assertionem meam. Prima ratio:
Hic modus tractandi aptior esset quia distinctius enuclearetur quae sit ipsa essen-
tia collegii episcopalis. 2 Tistne, 3 Secunda ratio: Hic loquendi modus
non offendit specialibus praerogativis Romani Pontificis. Sufficit enim dicere ubi
necessarium sit: « salvis iuribus successoris Petri », quae formula omnes praero-
gativas Summi Pontificis in tuto ponit. Haec autem, prouti iacet, redactio cap. II
nostri schematis, etsi speciatim elaboratum est ad tractandum de collegio episco-
pali, videtur modo nimis prolixo logui de Romano Pontifice. Quae impressio eva-
nescit si in textu definitivo schematis de propositione nostra, nempe de solo colle-
gio episcopali seorsim sumpto, ratio habeatur. Quod ad secundam quaestionem
attinet, haec videntur notanda. 4 brevi. 5 officiis.

Moderator: Faveant Patres nunc finire votationes suas de cap. II
constitutionis de sacra Liturgia, et postea colligant assighatores schedas
expletas cum votis.

7
Exc.mus P. D. HENRICUS VION

Episcopus Pictaviensis

Venerabiles Patres,

Missio episcopi sub imagine pastoris in Scripturis et traditione fir-
missime fundatur. Affirmatio huius muneris in duobus locis schematis
de Ecclesia speciatim effulget: in cap. I, de imaginibus Ecclesiae, et in
cap. 11, ad attentionem et studium nostrum nunc proposito: « Haec
sacrosancta Synodus, Concilii Vaticani I vestigia premens, solemniter
cum eo docet Iesum Christum pastorem aeternum, sanctam aedificasse

Ecclesiam, missis Apostolis ...! quorum successores in Ecclesia sua pa-
stores et doctores usque ad consummationem saeculi esse voluit ».

Ingenti cum gaudio hanc declarationem accepimus. Nonne primo
et radicaliter a sacramento episcopatus defluit gratia et sollicitudo pa-
storalis?

Eo maior producitur deceptio et, in quodam sensu, timor, cum toto
decursu schematis et praesertim in hoc cap. 1l quamdam confusionem
inter munus regendi et munus pascendi perspicimus.

In prooemio ipso, pag. 22, lin. 24, legimus quod episcopi « domum
Dei viventis regunt ». Certe regunt. Cur tamen imago pastoris, in decla-
ratione incepta, usque ad finem paragraphi non servatur? Valde timen-
dum est ne sub textu adsit conceptus nimis restrictivus de munere pa-
storali, quasi idem sonaret pascere et gubernare,

Pag. 24, par. 12, lin. 3, adhuc crescit timor. Textus etenim dicit
Christum apostolos « suae potestatis summi prophetae, sacerdotis et
pastoris participes » fecisse. Nunc autem: aut summa potestas pastoris
idem est ac potestas regis, aut redactio aequivoca aestimanda est, cum
in eadem enumeratione discursus de uno ordine ad alium, de particulari
ad universale efficitur.

Plures textus, qui eodem defectu gravantur, afferre possem: quos
autem, brevitatis causa, omittere volo, eo magis quod intentio mea
sic sufficienter clara et fundata videtur: missio episcopalis, in tota sua
extensione, est pastoralis; ideoque episcopus est pastor, non solum
quando regit, sed etiam quando docet, et quando munus pontificale
exercet. De hoc autem schema fere tacet, immo quasi ad nihilum redigit.

Ne dicatur quaestionem hanc esse minoris momenti. Etenim non
solum agitur de perfectione redactionis, vel de fidelitate in minimis,
sed de mente ipsius Concilii, de missione episcopali et de exigentiis apo-
stolatus.

Mens ipsius Concilii? Saepe saepius dictum fuit, quod Vaticanum II
notam pastoralem prae se ferre debet. Quomodo autem id efficitur, si
in schemate fundamentali figura pastoris in umbra et caligine remanet?

Missio episcopalis? Suum fontem sumit per sacramentum episco-
patus in ipso Christo Domino, qui semper tamquam pastor exhibetur
et de ipso quasi solemni modo dixit: « Ego sum Pastor bonus ». Est
ergo missio pastoralis in toto suo ambitu; et hoc affirmandum est.

Apostolatus exigentiae? Quotidie episcopi, presbyteri, religiosi et
laici complexitate activitatis apostolicae quasi premuntur, et non sine
anxietate vinculum unitatis quaerunt. Ubi autem upitas invenienda est,
nisi in Christo et in signo Christi, i. e. in episcopo? Episcopus autem

nonnisi ponatur in visione plene pastorali et spiritum et vim et orienta-
tionem dare potest.

Sicut bonus pastor, cum corde patris ...%, ovile nutrit per verbum et
gratiam, et in viis Christi ducit. Simul etiam, eodem cordis motu, vult
respondere ad clamorem Christi: « Alias oves habeo » ... « ut fiat unum
ovile et unus pastor ».

Conclusio erit sub forma voti: textus schematis ad lucem maiorem
missionem pastoralem episcopi adducat, in suo nexu cum episcopatus
schemate.’ Ideoque, ex eo eliminentur omnia verba quae pascere et re-
gere vel regere et pascere indifferenter assumerent. Dixi,

! {sicut ipse missus erat a Patre - Jo. 20, 21).

3 sacramento.

In textu scripto tradito:
? ponens animam pro ovibus.

8

Exc.mus P. D. JOSEPH SCHNEIDER
Archiepiscopus Bambergensis .

Venerabiles Patres,

Quae ad articulos priores tres huius capitis' animadvertenda putavi,
scripta iam tradidi secretariae generali. Ex eis dicam verbo tantum,
et brevissime,’ quae art. 13 respiciunt, et praesertim in prima alinea.

In art. 13 factum successionis episcoporum in locum apostolorum
enuntiatur uti debitum quoddam, quod ex perpetuitate Ecclesiae et ab
apostolis et a nobis per conclusionem adstruendum fuit et est. Talis
modus loquendi, meo bumili iudicio,' minus conveniens videtur, prae-
sertim® schemati Concilii.

Rectius et aptius, uti puto, hoc factum vel potius haec veritas fidei
enuntianda est uti veritas, quae in Ecclesia tamquam simpliciter certa
ex Scriptura et traditione adest, quin insinuetur Ecclesiam primaevam
de ea veritate ° nonnisi per conclusionem quamdam ex immediate a Do-
mino dictis instructam fuisse.

Emendationem textus articuli Awius’ hoc sensu fortasse petficien-
dam tradidi secretario generali. Dixi.

In textu scripto tradite: * 11, 12, 13. 2 deest. 3 deest, * deest.
5 deest. ¢ deest. 713,

Animadversiones additae:

Ad art. 11-13 (pag. 23 s.) schematis de Ecclesia proponere mihi liceat aliquas
mutationes, cum textus, uti iacet, mihi in nonnullis non placeat. Non placet v. g.

dictio scholaris, inter verba fere biblica dure sonans « praesertim stabiles »
(pag. 23, lin. 3). Non placet item in pag. 23, lin. 31 et pag. 24 lin. 1 propositionis
pars « ad instar instituit cuiusdam collegii », cum tali expressione vera socialis
communitas apostolorum aliquatenus debilitari videatur. Non placet praesertim,
quod in art. 13 factum successionis episcoporum potius uti debitum quoddam
enuntiatur, quod ex perpetuitate Eeclesiae a nobis per conclusionem adstruendum
est, quam uti veritas, de qua ex Scriptura et traditione immediate certi sumus.

Inde tentamen quoddam textus paululum mutati propono, nempe:

« 11, [Procemium]. Christus Dominus, ad populum Dei augendum et Cor-
pus suum exaedificandum et nutriendvm, Eeclesians suam variis ministrationibus
instrui volwit (cb. 1 Cor. 12, 5; Eph. 4, 11 ss.), inter quas eminent munera et offi-
cia, quibus institutis missionem swam in saeculi usque finem perpetuat (perpetnare
decrevit), Quae munera sicuti omnia ministeria ad bonum totius corporis tendunt.
Quicumgque e populo Dei sunt, eo ipso plena dignitate hominis christiani gau-
dent; qui vero ut ministri potestate pollent, fratribus suis insetviunt; cuncti autem
in eundem finem libere et ordinatim conspirantes, ad salutem perducuntur. Ipse
Dominus Iesus Ecclesiam suam, variis charismatibus ditatam, super Petrum rupem
et super ceteros apostolos fundavit,

Haec Sacrosancta Synodus... profiteti et declarare constituit,

12. [De institutione duodecim apostolorum]. Dominus Iesus, precibus ad
Patrem fusis, vocans...; quos et apostolos nominavit (cf. Le. 6, 13) coetuique apo-
stolorum Petrum, ex eo peculiariter electum, praefecit. Apostolos swos imprimis ad
filios Israel, ... ipso summo angulari lapide Christo Iesu (Eph. 2, 20; of. Apoc.
21, 14).

13. [De episcopis successoribus apostolorum]. Ministeriume illud sanctissi-
mum concreditum apostolis, cum quibus ipse usque ad consummationem saeculi
se fore praedixit et prowpisit (of. Mt 28, 20), ab ipsis in successores irans-
missum est, qui eadem divina polestate sustentandi et pascendi gregem Christi
praediti non gquidem iam Ecclesiam fundarent, sed annuntiondo Fvangelium et
manifestando mysterium Christi, sanctificando et regendo plebem Dei eam conti-
ntia protectione custodivent. Apostoli enim de instituendis successoribus curam
agentes viris electis commendarunt, ut atlenderent seipsis et umiverso gregi, in
gtio Spiritus Sanctus eps posuit episcopos regere Ecclesiam Dei (cf. Acr. 20, 28;
1 Tim. 4, 14-16). Ipsi ut fidelium patres et pastotes gregum suorum mandaium
suum exsequendum habuerunt, memores semper moniti S, Petri: “ Pascite...
gregis ex animo ” (1 Pt 35, 2-4).

Unde traditum est, quod apostoli ab ipso Domino instructi et acceptis man-
datis constituerunt episcopos ef diaconos ecorum, qui credituri erant, et ordinatio-
nem dederunt, ut cum illi decessissent, ministerium eorum alii viri probati exci-
perent; indeque fueruni ef sunt in Ecclesia, qui ab apostolis instituti sunt episcopi,
et successores eorum usque ad nos®

Sicut ergo permanet potestas a Domino singulariter Petro... ».

9
Excmus P. D. PATRITIUS CLEARY

Episcopus Nancemensis

Em.mi Patres et venerabiles Fratres,

Volo brevissime proponere emendationem schematis paragraphi
quae, pag. 30, lin, 23, incipit verbis: « Romani Pontificis authentico
magisterio, etiam cum non ex cathedra loquitur... etc. ».

Formula quae in schemate invenitur admittit, ut mihi videtur, in-
terpretationem quae conscientias perturbare potest. Cum, ex hypothesi,
magisterium non ex cathedra loquatur, fieri potest, saltem theoretice,
ut ijudicium erroneum pronunciet. Valde quidem improbabile est, sed
possibilitas excludi non potest. Quod, si fieret, ex verbis schematis ori-
retur obligatio assensum intellectus falso praestandi. Quod totaliter ir-
rationabile videtur.

Praesumptio fortissima semper aderit magisterium non errasse, et
donec aliter magisterium indicet, obsequium religiosum eius iudicio
debetur; dubiis igitur etiam bene fundatis exortis, non licebit magiste-
rium penitus reicere, nec alios sententiam contrariam docere, nec pro-
prio iudicio dubia ultimo solvere.

Sed numquid periti catholici prohibentur quominus rem plenius in-
vestigent? Ipsa Sacra Congregatio Sancti Officii responsum clarum et in-
dubium in favorem libertatis iam adhibuit die 2 iunii, a. 1927. Quaestio
orta erat de interpretatione antiquioris decreti circa Comma Ioanneum.
En responsum Sacrae Congregationis: « Minime vero impedire voluit
{decretum), quominus scriptores catholici rem plenius investigarent
atque, argumentis hinc inde accurate perpensis, cum ea, quam rei gra-
vitas requirit, moderatione et temperantia, in sententiam genuinitati
contrariam inclinarent, modo profiterentur, se paratos esse stare iudicio
Ecclesiae »..."

Declaratio S. Congregationis pro casu particulari enunciata est, sed
videtur digna quae ab hoc Concilio oecumenico in principium generale
erigatur.

Ergo propono emendationem: « Romani Pontificis authentico magi-
sterio, cum non ex cathedra loquitur, religiosum obsequium iuxta nor-
mas prudentiae praestandum est; sed nihil impedit quominus periti,
omni qua par est moderatione et temperantia, argumentis hinc inde

accurate perpensis, rem plenius investigent, dummodo sincere profitean-
tur se paratos esse stare iudicio Ecclesiae »..” Dixi.

In textu scripto fradito: ' (Denz. 2198). 1 (cf. Denz. 2198).

10

Exc.mus P. D, IOANNES SAUVAGE
Episcopus Anneciensis

Venerandi Patres et carissimi Fratres,

Quae mihi dicenda de successione apostolica in episcopis, etsi non
nova, tamen noviter proponere vellem relate ad ordinem et redactionem
n. 13, pag. 24. Momentum huius numeri est magnum, tam dogmatice
quam oecumenice. Asserta quae continet sunt fundamentum totius eccle-
siologiae catholicae et quasi vinculum huius capitis de episcopatu, et
respondent huic quaestioni: Utrum et quo modo munus apostolicum
et gratia apostolatus continuatur in hodierno episcopatu?

Exspectatur a Concilio oecumenico, ut clare exponat veritatem ca-
tholicae doctrinae. Haec tria mihi liceat adnotare, quo aptius textus
noster hunc suum finem attingat:

1. De modo exponendi et fundandi fidem catholicam in duabus
primis paragraphis.

2. De modo declarandi rationem successionis apostolicae.

3. Tandem, speciatim, de praerogativis quae ex apostolis in epi-
scopos transierunt per successionem apostolicam.

1. Data revelationis divinae exponenda sunt non tam argumentis
convenientiae quam testimoniis fidei Ecclesiae. Exprimendum est primum
non tam quid facere debuerint apostoli quam quid de facto fecerint ut
dispensatores totius oeconomiae a Christo fundatae. A. v., institutio
episcoporum referenda est ordinationi ab apostolis factae.

Ceterum necesse est ut expositio veritatis catholicae innitatur in
illis locis perpetuo in decursu saeculorum adhibitis quando quis trac-
tatur de successione apostolica, scil. Clementis Papae et Irenaei Epi-
scopi. Quibus invocatis meliorem in lucem ponuntur textus ipsius
Scripturae.

Quid de his exigentiis in nostro textu?

Assentio pleme his quae, viginti hisce momentis ante me, dixit
exc.mus Schuneider, ep. Bambergensis.'

2. De modo quo declaratur ratio successionis apostolicae.

Revocemus in memoriam historiam Vaticani I, de hac re. Omnino
vitanda est formula quae praesentat rationem seu naturam successionis
apostolicae consistere tantum in quadam collatione potestatis duabus
lineis sibi invicem parallelibus et extrinsece subordinatis: Petri scil. et
Romani Pontificis, ex una parte; apostolorum et episcoporum, ex altera
parte.

Ratio essentialis successionis apostolicae haec est: traditio vivens
et actualis veritatis revelatae et missionis a Christo concredita et a toto
collegio apostolico, cuius Petrus fuit primus et dux, in totum collegium
episcopale transmissa, cuius Romanus Pontifex est primus et caput.

Fons cohaesionis et unitatis collegii episcopalis consistit in profes-
sione unanimi divinae veritatis et in cura communi Ecclesiae Dei secun-
dum traditionem vivam, cum gratia divinitus collata.

Quid de his exigentiis in nostro textu? Sat evidenter incidit in
illam formulam comparativam, et apparenter’ antinomicam, quae om-
nino vitanda esset, pag. 24, lin. 40: « sicut Petro ... ita collegio apo-
stolico... ».

Novam propono redactionem, quae testimonio Irenaei fulta ostendit
traditionem apostolorum in Ecclesia manifestatam per successionem apo-
stolicam et accessibilem iis omnibus qui vera velint videre. In hac redac-
tione, illa exponitur ratio seu essentia successionis apostolicae quam
supra dixi.’

3. De iis praerogativis quae ex apostolis in episcopos transierunt
per successionem apostolicam,

Plura de iis passim dicta sunt in hac aula:

a) Clarum est quod nonnullae praerogativae apostolorum sunt
absolute intransmissibiles, et quaedam tam successori Petri quam succes-
soribus apostolorum: ut puta quae concernunt funditus cognitionem et
transmissionem veritatis revelatae et structurationem Ecclesiae.

5) Quaedam transmissae sunt soli Petro utpote principi apostolo-
rum, scil.: primatus et infallibilitas personalis,

¢) Dubia exposita sunt in hac aula de transmissione iure divino
in collegium episcopale curae universalis Fcclesiae. Haec praerogativa,
uti dictum est, esset solius Petri et successorum eius. Si tamen fuit in
apostolis, hoc, modo extraordinario tantum et intransmissibili, quae as-
sertio non mihi videtur fundata in Scriptura, et non video cur, ex solo
textu evangelico, distinctio posset introduci inter Petrum et alios apo-
stolos sub hoc respectu.’

Quid de his difficillimis in nostro textu?

Optarem aliquid explicitius quo loqueretur, hic aut alibi, de diver-

sis respectibus sub quibus Petri et apostolorum praerogativae, Papae et
episcoporum praerogativae inter se conferuntur, scil.:

De primatu iurisdictionis, qui est stricte proprius Petro et Ro-
mano Pontifici, et omnes alias praerogativas in ambitu suo tenet;

De infallibilitate, quae est personalis pro Papa, collegialis pro epi-
scopis unitis cum Papa;

De cura universalis Ecclestae, quae est universalis, et cum ijuris-
dictione universali iuncta, pro Papa, et tantum ‘ moralis et sine ordi-
naria furisdictione pro episcopis, nisi aliter decidat Papa vi suae mis-
sionis.

Textum noviter emendatum trado secretariatui generali. Gratias!

In textu scripto fradito: ' Prima paragraphus innititur in argumento conve-
nientiae quod sic resumi posset: Apostoli erant motti destinati, et Ecclesia in 2evum
duratura debebat permanere, Ergo debuerunt Ecclesiae (sic dicit noster textus,
sed expectaretur « apostoli »} consulere successioni apostolicae per episcopos. Hoc
argumentum convenientiae confirmatur a par. 2 in qua textus afferuntur Scrip-
turae et insinuatur textus Clementis Papae. Plures emendationes scripto traditae
innuunt illam difficultatem, quaerentes eam diversimodo solvere: sic archiepiscopi
et episcopi regionis parisiensis, qui omittendas censent linn. 15-21; sic exc.mus
D. Carli, qui in nova sua redactione proposita, introducit mentionem de implicita
voluntate Christi; sic Patres Germaniae et Scandinaviae, qui lin. 19 proponunt
« consuluerunt » (assertionem facti) loco « consulere debuerunt » (assertionem
convenientiae). Novam propono par. 1 quae asserit factum ordinationis aposto-
licae de episcopis secundum illa dicta Clementis: Christus igitur a Deo, et apo-
stoli a Christo, et factum est utrumque ordinatim ex voluntate Christi. Ergo ordi-
natio totius hierarchiae est ab apostolis. In hoc traditionali contextu meliorem in
lucem adducuntur textus Scripturae de consiliis ab apostolis datis iis quos Spi-
ritus posuit episcopos ad regendum Ecclesiam Dei. Denique per medum confir-
mationis argumenti, textus primae actualis paragraphi de Ecclesia in aevum dura-
tuta, apostolis morti destinatis et de modo quo huic necessitati consuluerunt (non
consulere debuerunt) apostolt. ? guasi. } exposuli, * tantummodo.

Animadversiones additae;

Nowva proposita redactio n. 13.

« Christus igitur a Deo et aposioli a Christo, et factum est utrumque ordinatim
ex voluntate Dei. Itaque, acceptis mandatis et per resurrectionem Domini nostri
Tesu Christi plena certitudine imbuti Deique verbo confirmati, cum certa Spiritus
Sancti fiducia, egressi sunt adnuntiantes regni Dei adventum. Per regiones igitur
et urbes verbum Dei praedicantes, primitias earum spiritu cum probassent, consti-
tuerunt episcopos et diaconos eorum qui credituri erant » (1 Clem. 42, 1-4). Iis
vero quos Ecclesiis praeposuerunt apostoli commendarunt ut attenderent seipsis
« et universo gregi in quo eos Spiritus Sanctus posuit episcopos regere Ecclesiam
Dei » (Act. 20, 28) (hic resumeretur nota 7 textus), memores semper moniti
S. Petri: « Pascite qui in vobis est gregem Dei, providentes non coacte sed spon-
tanee secundum Deum, ... neque ut dominantes in cleris, sed forma facti gregis

33

ex animo » (I Pt 5, 2-4) (hic resumeretur nota 8 textus). Et insuper ordinem suc-
cessionis eorum praecaverunt pro doctrinae, sacri cultus et gubernationis mini-
sterio. Ita ergo, etiam cum gratia apostolis ipsis divinitus collata (cf. 1 Tim.
1, 14; 2 Tim. 1, 6) in unaquaque Ecclesia cum plenitudine muneris pastoralis
successerunt episcopi.

Ministerium enim sanctissimum a Domino Iesu apostolis concreditum pro
Ecclesia usque ad finem saeculi duratura, morte eorum temporali non erat termi-
nandum, ideo providerunt etiam per successores eodem divino munere, non qui-
dem Ecclesiam fundandi, sed aedificandi et augendi praeditos. Nemo veto mini-
sterium apostolorum fidem salutarem praedicandi assumere potest nisi mittator
(cf. Rom. 10, 13), sicut Christus a Patre missus apostolos suos misit (cf. Ie.
20, 21) ut Evangeliom annuntiarent, mysteriumque Christi omnibus manifesta-
rent, quo Ecclesia continenter et in omne tempus totius vitae principium habeat,

« Traditionem ergo apostolorum in toto mundo manifestatam in omni Eccle-
sla adest respicere omnibus qui vera velint videre et annumerare cos qui ab apo-
stolis instituti sunt episcopi et successores eorum usque ad nos. In hac ordinatione
et successione, ab apostolis in Ecclesia traditio et veritatis proclamatio usque ad
nos petvenit, Et est plenissima hasc ostensio unam et eandem vivificatricern fidem
esse quae in Ecclesia ab apostolis usque nunc sit conservata et tradita in veritate.
Quapropter eis qui in Ecclesia sunt episcopis obaudire oportet, qui successionem
habent ab apostolis... qui cum episcopatus successione charisma veritatis certum
secundum placitum Patris acceperunt » {(Adv. Haer. 111, 3, 1; 3, 3; IV, 26, 2).

Sic permanent in Ecclesia munus et gratia quae primum Christus Dominus
toto apostolorum collegio concessit ac deinde, assistente Spiritu Sancto, toto col-
legio episcoporum, cum Romano Pontifice unito, per successionem apostolicam
tradita sunt.

Proinde declarat et docet Sacrosancta Synodus: episcopos ex divina institu-
tione fideles edocere et pascere, quos gui audit non tantum homines sed ipsum
Christum audit, fuxta verba ipsius dicentis: « Qui vos audit me audit et qui vos
spernit me spernit; qui autem me spernit, spernit eum qui misit me » {Le. 10, 16).

11

Exc.mus P. D. SECUNDUS GARCIA DE SIERRA Y MENDEZ
Archiepiscopus tit. Parianus, coad. c.is. Quetensis

Em.mi Praesides, venerabiles Patres counciliares,

In cap. 11 de episcopatu, vel maxime placet quod n. 11 cavetur
his verbis: « Haec sacrosancta Synodus, Concilii Vaticani I vestigia pre-
mens ... doctrinam eius de institutione, perpetuitate, vi ac ratione sacri
apostolici primatus, necnon de Romani Pontificis magisterio infallibili,
suam facit ». Hoc ipsum nobis inculcavit Summus Pater Paulus VI in sua
inaugurali oratione, ab omnibus gratissimo animo audita.

Ideo comparavi huius cap. I doctrinam cum definitionibus Vati-

cani I et vobis significare intendo ea quae mihi videntur non bene con-
sonare cum praecedenti Concilio.

Non videtur consonum cum Vaticano I quod legitur in pag. 23,
lin. 10: « Iesus Ecclesiam suam super Petrum rupem ac super aposto-
los... » ...". Verbis ab exc.mo D. Dino Staffa, et wuperrime ab exc.mo D.
Petro Parente,’ in hac aula prolatis, ex toto corde adhaereo: Praeroga-
tivam fundamenti un/ ac soli prae ceteris apostolis competere Petro..’

Lin. 24 lego: « Qui (episcopi) cum successore Petri ... et capite suo,
ac totius Ecclesiae capite ». Imsinuatur capitalitatem totius Ecclesiae’
esse veluti sequelam ex capitalitate coetus episcoporum. Hoc autem con-
sonat cum tendentia totius cap. I, in quo auctoritas, quae attribuitur
Petro et successoribus eius super universam Ecclesiam, videtur eis tribui
tantum gua el quatenus sunt caput coetus episcoporum. In Conciliis
Florentino et Vaticano sermo est tantum de « Christi Vicario totiusque
Ecclesiae capite »; unde necessario consequitur® etiam eum esse caput
coetus episcoporum...” Mens schematis proditur in nota 5, in qua lego:
« Petrus et duodecim eamdem habent missionem auctoritativam, qua
Ecclesia fundatur », Hoc non videtur esse verum. Clare et distincte
proponatur.’

Quaestiones fundamentales de collegio episcoporum sincere et aperte
iam enuntiatae fuerunt: Estne furis divini collegialitas episcoporum? Sub
qua notione collegii loquimur? Efc...* Haec tantum exponam: plura
quae asseruntur, videntur supponere coetum episcoporum succedere
in locum duodecim apostolorum. Iamvero, finalitas duodecim qua duo-
decim erat testificari de vita, passione, morte et resurrectione Iesu inde
a praedicatione Baptistac usque ad Ascensionem, prout aperte patet ex
dictis Petri in electione Matthiae, in concione diei Pentecostes, in domo
Cornelii. Ad hoc electus est Matthias ut compleretur numerus duode-
narius testium ocularium de Iesu inde ab initio vitae eius publicae usque
ad ascensionem. De hoc solemne testimonium dedit Petrus cum wun-
decim die Pentecostes et in Concilio iudaeorum. Hac finalitate impleta,
iam nulla cura fuit eligendi alium post mortem Iacobi et aliorum ex
duodecim. Inde videtur patere duodecim ut duodecimn non habere suc-
cessionem quia talis functio non ut munus ordinarium, sed solum extraor-
dinarium ipsorum personaliter apostolorum a Christo instituta est. De-
ficiente autem hoc fundamento, videtur deficere plane ratio sufficiens
ad asserendum ius divinum collegii episcoporum...’

In apostolis igitur officium extraordinarium attestandi ut testes ocu-
lati vitam et resurrectionem Christi, probe et accurate distinguendum
est ab eorum munere ordinario docendi, sanctificandi et regendi omnes
gentes. Officium testium ocularium Domini solummodo ipsi adimplere

poterant et adimpleverunt ex Christi mandato ut collegium duodecim.
Apostolicum autem munus ordinarium praedicandi Evangelium omni
creaturae usque ad consummationem saeculi, ab apostolis impleri debe-
bat in primis per mundum universum dispersis et ab eorum successo-
ribus usque in finem. Hoc autem ordinartum munus ac mandatum po-
tuerunt apostoli eorumque successores exercere etiam collegialiter, sed
iure ecclesiastico, manante ex mandato vel consensu, sive explicito sive
implicito, illius qui fure divino est « verus Christi Vicarius totiusque
Ecclesiae caput, et omnium christianorum Pater et Doctor », prout il-
lum Concilium Florentinum et Vaticanum aperte definiverunt. Hoc
autem mandatum vel consensus tacitus vel explicitus Pontificis non est
ad conferendas episcopis potestates delegatas quibus agant in Concilio
vel collegialiter, sed solum ad hoc ut adimpleatur conditio necessaria
inclusionis capitis Concilii vel collegii, quod est iure proprio successor
Petri. Episcopi autem semper agunt, tam in singulis eorum dioecesibus
quam coadunati in Concilio vel formantes collegium; agunt semper,
dicimus, potestatibus quas ‘fure divino possident, ut apostolorum suc-
cessores, ipsis ordinarias et proprias. Illas autem exercere hoc modo vel
alio, conciliariter, nempe, collegialiter, vel singulariter in dioecesibus
singulis, hoc non est ex iute divino neque ex delegatione Papae. Nox
negamus ergo collegialitatem, dicimus tantum collegialitatem episcopo-
rum ex iure divino satis probatam non esse.”

In concreto, doctrina nec ut clara nec ut certa lucet. Progrediatur
igitur summa cum prudentia. Apparet in aula quasi calidus tranquillitatis
ventus, uti dicerems:" Patres, aequo laetoque procedant pede, timores
absolvant...” Neguaguam.” Doctrina de qua agimus valde periculosa
est atque gravissima. Stadium probabilitatis theologicae, ni fallor, non
superavit. ludicium ergo certum, absque etrandi formidine Patres ef-
formare - saltem pro me loquor — non possunt. ..."* Confiteor humil-
lime fratribus, mihi non licere in conscientia, prout nunc stat quaestio
in Concilio, tam pro una quam pro alia, votum praestare sententia. De-
mum, pluries auditum est — etsi mihi ex toto non placeat — hac in
aula conciliari quaestiones disputatas adduci in schemate non debere:
manifestum est quaestionem © collegialitatis episcoporum esse valde con-
troversam *° tum inter theologos tum inter Patres ...". Ergo quaestio de
collegialitate episcoporum #rahi ® ad disceptationem conciliarem non
debet. Unde vel denuo commissioni remittatur, vel periti vocentur, fo-
guantur in aula,” si placeat.

In genere diaconatus ut gradus permanens hierarchiae, quin obstrin-
gatur Jege caelibatus, non placet, saltem in occidentalibus regionibus.
Tamen ™ in particularibus dioecesibus aut regionibus, ipsa institutio per-

manens diaconatus, ipsaque a lege caelibatus dispensatio, non conferen-
tifs episcopalibus sed uno Summo Pontifici reserventur, quia tota res
« ad disciplinam et regimen Ecclesiae per totum otbem diffusae » per-
tinet, ut dicitur in Vaticano I, sess. IV, cap. II1. Dixi.

In textu scripto tradito: ' Notio fundandi de Petro et de avostolis reliquis
univoce praedicari non potest. ? deest. * Addam rationem fundandi quae
reliquis apostolis tribuenda est, in Scriptura non nisi voce Zemelion exprimi, et
tantum significare videtur effectus vel fructus praedicationis apostolicae Evange-
Tid, * Videtur asseri duplex capitalitas, atque capitalitas totius Ecclesiae insi-
nuatar. ® atque inde consequitur, necessario debere, ¢ Ideo iuxta haec
duo Concilia, ratio praecipua praerogativarum Petri est missio quam a Christo
accepit relate ad Eeclesiam wniversam, quae missio directe et immediate personae
eius data est. Haec non leve momentum habent ad salvandam doctrinam Vaticani T
de plena ac suprema potestate Papae etiam supra Concilium. 7 deest. 8 Con-
ciliom ipsum oecumenicum, in quo suprema et patens exptessio collegialitatis esse
videtur, esine iuris divini? ? Igitur corporativismus vel collegialismus proban-
dus est, " deest. 1 diceret. 12 despiciant scrupula... ¥ deest.
¥ FErgo. % Atqui quaestio, ¥ est valde controversa. " ut manifestum
est. % yrahere. ¥ deest. ¥ Quod si rationes de curae animarum ne-
cessitate animos Patrum in medic laedunt tunc.

12

Exc.mus P. D. PETRUS CULE
Episcopus Mandetriensis

Quia ep. Petrus Cule aegrotus est, ex licentia rev.mae secretariae
lego eius interventum [exc.mus P. D. Franciscus Franié, ep. Spalaten-
sis et Macarscensis].

Venerabiles Patres,

Multa et praeclara dicta sunt in hac aula pro et contra institutionem
stabilem diaconatus in Ecclesia latina. Praecipuum motivum dissensio-
nis est caelibatus, Utrum scilicet diaconatui restituto obligatio caclibatus
imponenda est an non? Quaestio haec non unilateraliter consideranda
est, sed attente et omni ex parte. Ad rationes hic a multis Patribus iam
expositas, cur diaconatus sine caelibatu res maxime periculosa videa-
tur, aliquas rationes ex propria experientia addam.

a) Ante aliquot annos per longius tempus in eodem loco et
sub eodem tecto, scil. in carcere,' cum quodam episcopo seiuncto Ec-
clesiae orthodoxae Serborum commoratus sum, In familiari conversa-

tione quotidiana iste episcopus mihi diflicultates énarrabat quas episcopi
suae Ecclesiae cum viduis parochorum experiuntur. Quando episcopi ad
visitandam paroeciam adveniunt, viduae sacerdotum ad illos convolant
eosque formaliter obsident quaerendo subsidia pro alenda familia sa-
cerdotali, ita ut aliquando episcopis nullum aliud remedium se liberandi
ab istis viduis remaneat nisi ut se abscondant vel ut e paroecia aufu-
giant.

Timeo ne etiam nos in similem prorsus situationem deveniamus si
diaconos uxoratos admittamus. Bellum cum illorum viduis sustinere de-
bebimus.. .2

¢} Noti sunt mihi casus sacerdotum non tantum dissidentium,
sed etiam unitorum, quorum filii athei militantes sunt et quorum filiae
in matrimonio civili vivunt, Utique cum maximo scandalo fidelium.
Nonne idem casus erit etiam cum filiis diaconorum? Optimi parentes
habent quandoque pessimam prolem.

d) Sacerdos catholicus visitavit diaconum Ecclesiae non unitae
qui erat professor theologiae. Iste diaconus ostendit sacerdoti catholico
domicilium ubi habitabat eius uxor, vivendo cum alio viro in civili con-
nubio. Nonne poterit uxor desetere etiam diaconum catholicum et adhae-
rere alii viro? Qualem auctoritatem talis diaconus haberet apud po-
pulum?

e) Anno praeterito, Athenis et Thessalonicae, theologi orthodoxi
noluerunt accedere ad ordinaticnem, etiamsi in Ecclesia gracca caelibatus
non exsistit, postulando ut tamquam laici religionem in scholis tradant.
Mille ducenti maluerunt remanere sine ullo officio quam ut ordines sa-
cros susciperent.

f) Si deficiunt sacerdotes, forsitan ratio est quia nos episcopi non
omnia facimus quae ex lege divina et ecclesiastica deberemus, et quia
in aliquibus seminariis moderatores spirituales non sunt suo muneti
idonel.

2. Cum multis Patribus, ego quoque timeo si diaconis matrimonium
permittatur, ne caelibatui sacerdotum grave vulnus infligatur. Quando
in bello externa propugnacula alicuius arcis deseruntur, ipsa interna
pars arcis, vulgo cittadella dicta, difficillime defenditur, Caelibatus dia-
conorum est veluti quoddam propugnaculum, seu antemurale, pro cae-
libatu sacerdotum. Nam diaconatus est sacer Ordo et verum sacramen-
tum sicut et presbyteratus...”

Quantum caelibatus sacerdotem catholicum iuvat uno eventu ex
propria experientia illustrabo. Ante decem circiter annos, presbyter qui-
dam Theodorus Ecclesiae dissidentis Serborum in carcere mecum * de-
tinebatur. Una die, post visitationem propriae uxoris ipsi factam, valde

indispositus in cellam reversus est ad me.® Ad quaestionem cur ita indi-
spositus sit, suspirando respondit: « Quam beati estis vos sacerdotes
catholici qui uxorem non habetis! Uxor mea hodie me lacrimando obse-
crabat ut compromissionem cum propria conscientia inirem, omnia fa-
ciendo et pollicendo quae a me postulabuntur, ut per fas vel per nefas
quanto citius libertatem obtinerem et ad propriam familiam redirem,
quia ipsa familiae amplius providere nequeat ». Et conclusit Theodorus:
« Nescitis quanto felices estis uxorem non habentes, quae vos impellat
ut contra conscientiam ef fidem * agatis. Ego quando e carcere liberatus
ero, caelibatum intra nostram Eeclesiam propagabo ».

Sacer itaque caelibatus praesertim nostris temporibus, quando Ec-
clesia et ipsa fides periclitantur et quando sacerdotes acerrimae pugnae
manent, fortiter ac firmiter sustinendus est, caelibatus. Ideo si diaco-
natus stabilis restituatur, id non fiat sine obligatione ad caelibatum.

3. Ilis quae a multis Patribus in hac aula sapienter de collegialitate
moderata® episcoporum et de episcopatu ut vere et proprie dicto Sacra-
mento iam dicta sunt, plenissime adhaereo atque subscribo, ita non est
necesse idem repetere. Gratias!

In textu scripto tradito: ' deest. 1 5) Diaconi instituendi praevidentur
imprimis pro Ecclesiis diasporae et missionum. Sed istae Ecclesiae regulariter pau-
peres sunt. Quomodo poterunt sustentare familias etiam defunctorum diaconorum,
si istae familiae prolem numerosam quogue habent. ¥ Ad vivendum pto tota
vita in caelibatu heroismus requiritur, A candidatis sacerdotii ommnia removere
debemus quae istam heroicam dispositionem minuere possent. Sed permissio ma-
trimonii diaconis istam dispositionem heroicam facile imminuere poterit. Tulius
Caesar, quando ante decisivam pugnam cum Pompeio ante Pharsalum, a quo vi-
ribus superabatur, militibus heroismum inspirare voluit, ante oculos ipsorum
castra propria destruxit significande illis aut vincendum aut moriendum esse.
Idem fecit Cortes in expugnando Mexico. Combussit ante oculos militum omnes
naves quibus mare traiecerunt. In utroque casu milites videntes sibi unice in
victoria sperandum esse ut leones pugnaverunt et vicerunt. Simili modo etiam ad-
spirantes ad sacerdotium qui ex amore Domini et Ecclesiae sponte caelibatum am-
plectuntur, persuasi esse debent sibi sperandum esse tantum in heroica ac con-
stanti pugna et resistentia contra carnis illecebras. Talem heroicam persuasionem
non omnes concipient vel saltem non illam semper retinebunt cernendo diaconos a
caelibatu iam solutos esse. Intra se cogitabunt: quod hodie cum diaconis evenit,
cras evenire poterit etiam cum presbyteris. Suspicio etiam tenuis de possibilitate
telaxationis caelibatus aliquos saltem sacerdotes inducere poterit cedendi gravissi-
mis tentationibus carnis, qui secus non cederent. Vera autem catastrophe pro caeli-
batu sacerdotali esset, si sacerdotes lapsi postea indiscriminatim ad statum dia-
conorum uxoratorum reducantur, et ita illorum concubinatus sacrilegus in facie
Ecclesiae legalisetur. In tali suppositione omnino actum esset de caelibatu sacer-
dotum. ¢ deest. 5 deest. ¢ deest. 7 deest. ¥ deest.

Moderator: Communicabit nunc exc.mus secretarius generalis exi-
tum votationis de cap. II constitutionis de sacra Liturgia.

Secretarius generalis:

Votum dederunt Patres . . . . . . . . . 2242
Maioritas requisita . . . . . . . . . . 1495
Dixerunt plgcet . . . . . . . . . . . 1417
non placet . . . . . . . . . . 36
placet iuxta modum . . . . . . . 781
Votanulla. . . . . . . . . . . . . 8

Cum igitur non sit habita maioritas requisita, pro nunc cap. 1l
non est approbatum. Commissio examinabit omnes modos, et iuxta
Ordinem fiet suo tempore suffragatio circa modos. Dixi.

13

Excmus P, D, MARIANUS OBLAK
Episcopus tit. Flaviensis, aux. Iadrensis

Liceat mihi, venerabiles Patres, breviter de presbyteris tantum
agere.'

.. In pag. 26, linn. 2-3, asseritur quod episcopi in presbyteros
« gratiam de suae paternae plenitudinis abundantia transfundunt »...?

Sacramenta enim agunt ex opere operato, et per ea non confertur
gratia ministri, sed gratia Christi, independenter a statu gratiae ministri.
Ideo baec dogmatice certe vera non sunt.’

Dubium autem est id quod dicitur in pag. 26, linn. 13-14: « ... cuius
in pascendo grege eique inserviendo vices agunt ». Certe, presbyteri
nullam in animas potestatem, quam dicunt regiminis, sine deputatione ex
parte Papae aut episcopi competentis exercere possunt, Attamen non vi-
detur certum eos in hac potestate exercenda puros et meros vicarios
episcopi esse, qui nullam ad hoc radicalem missionem ex ipsa ordina-
tione presbyterali haberent, Speciali autem modo id dicendum est si
munus hufusmodi presbyterorum non concipiatur sub aspectu regimi-
nis, sed praecise sub aspectu servitii; quapropter haec verba e schemate
delenda sunt.

Terminus cura animarum habet quidem in lingua hodierna iuridica
sensum technicum determinatum, quem redactores schematis prae ocu-
lis habuerunt in conscribendo hoc loco ubi agitur de presbytetis. Sed nos

nunc in hoc Concilio proferre volumus constitutionem dogmaticam. Qua-
propter in locum hunc de presbyteris praecisior distinctio introducenda
est inter sollicitudinem apostolicam, quae tamquam obligatio generalis et
officium fundamentale ex ipsa ordinatione presbyterali unicuique presby-
tero provenit, et missionem canonican, vel deputationem legitimam ad
certum munus in concreto explendum sive ad munus pastoris in certam
portionem gregis Domini exercendum,

Dicebat enim fel. rec. PP. Ioannes XXIIT in allocutione, die 3 in
Romana Synodo I habita: « La caratteristica singolare del sacerdote cat-
tolico & l'esercizio del ministero pastorale, Ogni prete & cristiano per
s¢ ma & sacerdote per gli altri: christianus sibi, sacerdos aliis »...°

Integrum hunc locum de presbytetis in nostro schemate proprie ad
mentem praelaudatae allocutionis Ioannis XXIII reformari velim, wut
ita etiam presbyteratus eiusque locus in vita et activitate Ecclesiae pere-
grinantis in clariorem lucem ponatur, Sicut pro laicis in cap. III obligatio
in opere Ecclesiae partem sumendi extollitur, quae ex baptismo et con-
firmatione provenit, ita procul dubio hoc loco apponenda est obligatio
fundamentalis, quae presbyteris ex Ordine recepto profluit, ut in opere
pastorali et apostolico Ecclesiae modo legitimo vires et facultates suas
sedulo impendant. Gratias!

In textu seripto tradito: ' Schema hoc nobis propositum certe laudandum
est eam ob causam, quod in eo admittitur ut partes omnium Eecclesiae membro-
rum in vita et actione totius corporis quam praecisius determinentur atque de-
scribantur, De laicis agit cap. III, religiosos respicit cap. IV, hoc vero cap. II
modo speciali occupatur circa episcopos, quamvis modo generali consideret hierar-
chiam in genere. Iamvero, meo humili iudicio, in schemate nostro locus nimis
restrictus dedicatus est presbyteris, qui autem procul dubio in opere Ecclesiae
— quatenus est labor et sudor in vinea Domini — partes praecipuas exercent et
ad eas exercendas nati sunt. In delineando munere et in enucleanda potestate nostra,
episcoporum scil., multi sumnus. Presbyteros vero quod attinet, schema duas lineas
n. 15 habet, ubi quaedam dicuntur quae claritate quidem non eminent, quaedam
summe dubia videntur, quaedam autem non recta sunt. ? Sic. ! Poetice
quidem etiam haec dici forsan possint, at dogmatice certe vera non sunt, * deest.
5 (Prima Romana Synodus a. d. 1960, pag. 417).



522 ACTA CONC. VATICANI I1I — PERIODUS II

14

Exc.mus P. D. IOSEPH HOFFNER
Episcopus Monasteriensis

Venerabiles Patres,

... Duo animadvertere velim ...}

Primo.’ In cap. 11, de triplici episcoporum munere docendi, sancti-
ficandi et regendi agitur, quod munus, etsi raro, tamen nonnullis in
locis huius capitis, etiam triplex potestas vocatur. Qui modus loquendi,
mea opinione, quadam emendatione vel accommodatione indiget, et
quidem tribus ex rationibus.

Prima ratio: traditio theologica non triplicem, sed duplicer tantum
potestatem distinguit: potestatem nempe Ordinis et potestatem iuris-
dictionis. Quae distinctio in eo fundatur, quod hierarchia a Christo Do-
mino instituta, ratione Ordinis, ex episcopis, presbyteris et diaconis
constat; ratione vero iurisdictionis in supremum Pontificatum et episco-
patum distinguitur. Etiam Codex Iuris Canonici tantummodo duplicem
hanc potestatem novit. Ansam confusionis daret si in decreto de Eccle-
sia non iam de duplici sed de triplici potestate sermo fieret.

Secunda ratio: tripartitio in potestatenz docendi, sanctificandi et re-
gendi apud theologos catholicos satis recentis originis est, cum ante
saec. XIX nemo hoc modo loquendi usus sit...!

Addere velim etiam distinctionem trium #munerum Christi et Ec-
clesiae apud theologos catholicos satis recenter in usum venisse. Histo-
ria enim docet theologos catholicos hanc distinctionem saec. Xviii ver-
gente a theologis lutheranis recepisse...’ ,

Attamen haec distinctio ommino ® utilis et accommodata est, quam-
vis textus biblici, qui pag. 16, nota 10 allegantur, non probent Chri-
stum Dominum nonnisi his tribus muneribus praeditum fuisse; nam
Christus Dominus non tantum magister, sacerdos et rex a S. Scriptura
appellatur, sed etiam mediator ..., salvator ..., filius hominis ...", mes-
sias ...", erc.,” ita ut theologi Medii Aevi de decem muneribus Christi
et Ecclesiae locuti sint,

Tertia ratio: distinguendum est, mea opinione,” inter duplicem po-
testatem scil. Ordinis et iurisdictionis ex una parte, et fria munera Chri-
sti et Ecclesiac ...” ex altera parte. Munus enim est officium vel mini-
sterium in quo potestas tradita — sit venia verbi — « concretizatur »
et exercetur. Sic e. g., minister sacramenti poenitentiae munus sancti-
ficandi exercens tum potestate Ordinis, fum potestate jurisdictionis in-

diget, ut sacramentum validum sit. De triplici igitur maunere Ecclesiae
legitime loqui licet, non autem de triplici potestate.

.. Ex his dictis concludo sequentes emendationes in schemate fa-
ciendas esse:

Pag. 24, lin. 2, loco « suae potestatis », dicatur: « suorum mune-
rum »; ..." et pag. 25, linn. 9 et 11, pari modo,"” loco « potestatem »
et « potestati », dicatur: « munus » et « muneri »; et pag. 25, lin. 39:
dicitur: « Hierarchia, divina ordinatione instituta, constat ex episcopis,
preshyteris et ministris ». Papa bic non nominatur ac si ad hierarchiam
non pertineret. Quapropter,” post « constat », inseratur: « ratione Otr-
dinis », nam, ratione iurisdictionis, hierarchia iure divino distinguitur
in Supremum Pontificatum et episcopatum...”

Altera® mea animadversio spectat ad clausulam condicionis, sub
qua actus collegialis collegii episcoporum extra Concilium oecumenicum
in schemate possibilis esse dicitur, nempe pag. 27, linn. 36-39.

Cum, omnibus fatentibus, collegium episcoporum necessario et sem-
per includat Romanum Pontificem tamquam suum caput, explicita men-
tio necessariae interventionis Romani Pontificis quasi ab extrinseco ac-
cedentis ad actionem collegii non satis ad unitatem capitis et membro-
rum attendere videtur.

Clausula insuper innuere videtur « initiativam » ad ponendum actum
collegialem nonnisi in casu rarissimo ex ipso medio collegio provenire
posse. Quod vix dici potest.

Quaproptet propono quod pag. 27, linn. 36-39, loco « dummodo ...
efficiatur », dicatur: « dummodo vere sit actus totius collegii una cum
capite suo ». Dixi.

In textu scripto tradito: ' Ad cap. II de Ecclesia. ? et addo me etiam
nomine 69 episcoporum germanicae linguae loqui. 3 1. Animadversio. * (De
triplici potestate primus locutus est Ferdinand Walter, Lebrbuch des Kirchen-
rechtes aller Confessionen, 4 Aufl, Bonn, 1829, § 22, nota 3). * (Cf. Ioseph
Fuchs, Magisterium, Ministerium, Regimen. Vom Ursprung einer ekklesiologischen

Trilogie, Bonn 1941. ¢ deest. (1 Tim. 2, 5). 8(2 Tim. 1, 10).
? (Mt 16, 13; Mc. 9, 8). 0 (Jo. 1, 41). 1 deest. 12 deest. B seil.
docendi, sanctificandi et regendi. % Conclusio. 5 pag. 24, lin, 29: loco

« regere » dicatur « pascere ». Ratio: &) ita sonat textus graecus; ) secus aegre in-
telligitur tripartitionem sequentem (« docere, sanctificare et regere ») textum an-
tea citatum (Acz. 20, 28) explicare. - pag. 23, lin. 5: deleatur « docere ». Ratio:
@) voce « pascendi » omnis functio episcoporum complectitur (ef. pag. 24, lin. 29;
pag. 25, lin. 3); &) secus omitti videtur munus sanctificandi, quo tamen iuxta
pag. 25, linn. 24 s. episcopi prae presbyteris simpliciter praecellunt. % deest.
7 deest. 8 pag. 27, lin. 14: loco «in magisterio et regimine pastorali » di-

catur: «in grege fidelium pascendo ». Ratio: episcopus #riplici munere fungitur,
non duobus tantum muneribus docendi et regend:. ¥ 11, Secunda.

Nomina Patrum conciliarium linguae germanicae, gqui interfuerunt Conventui
die 7 m. octobris 1963 habita,

Angerhausen, ep. aux. Essendien.; Aufderbeck, ep. aux. Fulden.; Baaken,
ep. aux. Monasterien.; archiep. Bengsch, ep. Berolinen.; Bliestle, sup. gen. M.S.F,;
Bolte, ep. Fulden.; Buchkremer, ep. aux. Aquisgranen.; Cleven, ep. aux, Colonien.;
Cobben, ep. Helsinkien.; Duschak, vic. ap. Calapanen.; Emanuel, ep. Spiren.;
Esser, ep. Keimoesan.; Etspitler, prael. null. Bangueden.; card. Frings, arch, Co-
lonien.; Frotz, ep. aux. Colonien.; Fiirstenberg, ep. Abercornen.; Gnidinger, ep.
aux. Friburgen.; Graber, ep. Ratisbonen.; Haene, ep. Guelen.; Hengsbach, ep. Es-
sendien.; Hoeck, abbas praeses Congr. Bavaricae O.5.B.; Héhne, vic. ap. Rabau-
len.; Hiltl, ep. aux. Ratisbonen.; Jaeger, arch. Paderbornen.; Janssen, ep, Hil-
desheien.; Kampe, ep. aux. Limburgen.; Konig, arch. Vindobonen.; Koestner, ep.
Gaurcen.; Kithner, prael. null. Tarmen.; Landersdorfer, ep. Passavien.; Lenhardt,
ep. aux. Bambergen.; Macheiner, ep. aux. Salisburgen.; Niederberger, abbas
praes. Congr. Helveticae O.S.B.; Nordhues, ep. aux. Paderbornen.; Olbert, ep.
Zimtaoven,; Pachowiak, ep. aux. Hildesheien.; Pohlschneider, ep. Aquisgranen.;
Reiterer, ep. Lybenburgen.; Reuss, ep. aux. Moguntia; Riha, abbas praes. Congr.
Austriacae O.8.B.; Rintelen, ep. aux. Paderbornen.; Rohracher, arch. Salishurgen.;
von Rudloff, ep. aux. Osnabrugen.; Riith, vic. ap. Norvegiae centralis; Schick,
ep. aux. Fulden.; Schilling, vic. ap. Gorkaen.; Schneider, arch, Bambergen.; Schri-
der, ep. aux. Osnabrugen.; Schriffer, ep. Eystetten.; Schiitte, sup. gen. S.V.D;
Sedlmeier, ep. aux. Rottenburgen.; Splett, ep. Gedanen.; Stein, ep. aux. Trevi-
ren.; von Streng, ep. Basileen, et Luganen.; Tenhumberg, ep. aux. Monasterien.;
Theissing, ep. aux. Berolinen.; Thijssen, ep. Larantukan.; de Vet, ep. Bredan.;
Volk, ep. Moguntin.; Wechner, ep. aux. Oenipontan.; Weigl, ep. Tkelagn.; Weber,
ep. Iceuven.; Weinbacher, ep. aux. Vindobonen.; Westermann, ep. Sambalpuren.;
Wittler, ep. Osnabrugen.; Wemberg, vic. ap. Norvegiae septemtr.; Zak, ep. S. Hip-
polyti; Zauner, ep. Lincien.; Zimmermann, ep. aux. Augustan, Vindel

15

Exc.mus P. D. IOSEPH CARRARO
Episcopus Veronensis

De diaconatu permanente, iam campanae magni ponderis hinc inde
diversimode sonuerunt; nunc autem, venerandi Patres, velit patientia
vestra campanulam, immo tintinnabulum, audire!

Duabus ultimis lineis pag. 26, introducitur propositio quae mihi
videtur satis ambigua in verbis, maxime periculosa in effectu; respicit
quidem disciplinam potius quam doctrinam, sed stricte connectitur vitae
Ecclesiae. '

Haec imprimis' praemittenda censeo.

1. Volo equidem loqui tantum pro Ecclesia latina, et maximam



CONGREGATIO GENERALIS XLVII 525

profiteor reverentiam erga disciplinam quae viget in Fcclesiis orienta-
libus, quae tamen et ipsae extollunt caelibatum ecclesiasticum.

2. Libentissime paratus sum ad placet pro restauratione diaconatus
stabilis, cum caelibatu tamen, non vero praecipue propter rationes pa-
storales, sed potissimum propter rationes theologicas, spirituales et, ut
ita dicam, constitutionales Ecclesiae, sicut iam illustravit em.mus card.
Suenens. Si novi diaconi similes Francisco Assisiensi, qui fuir stabilis
diaconus, surgent in Feclesia, benedicta sit ista restauratio!

3. Puto peculiarem® rationem habendam esse circa fratres iam se-
junctos, qui fuerint ministri aut pastores in propria confessione et ve-
lint ministerium continuare in Ecclesia catholica. Pro his speciales not-
mas et exceptiones, sicut Apostolica Sedes, praeteritis temporibus, iam
concessit, et maiores, si opus fuerit, favente immo impellente quoque
Concilio, concedere poterit; quin tamen lex generalis mutetur.

Et nunc ad examen textus et consequentiarum.

1. Noster textus sic sonat: « ad praepositos Ecclesiae spectat », etc.

Qui sunt isti « praepositi Ecclesiae »? ...> Quiqui sint, singuli aut
conferentiae episcoporum, alii alia decernent, quod certo admiratio-
nem ...* in toto orbe excitabit. Nostra enim aetate, mundus parvus factus
est et intervalla quasi aboleta, et in eadem regione una habitant homines
differentem religionem profitentes,

Videturne utile pro affirmanda unitate Ecclesiae, novam in re tanti
motmenti introducere disciplinam quae potius diversitatem manifestaret?

2. Dixi « novam disciplinam » quia traditio caelibatus diaconalis
maxima pollet antiquitate inter venerabiles traditiones catholicae Ec-
clesiae, uti probare potest longa series documentorum, quorum elen-
chum, non exhaustivum, secretariae scripto tradam. Et guia nolo assu-
mere poenas alienas dico:” in hac conficienda nota historica, auxilium
petii a perito conciliari peritissimo, qui non enchiridion aut manualia,
sed fontes diligenter investigavit.

Lex clara exstat in Concilio Eliberitano ...°, initio saec. 1v; sed Con-
cilium Carthaginense, a. 390 celebratum, explicite refert diaconorum
caelibatum ad doctrinam apostolorum et observantiam antiquitatis. Etiam
Sancti Patres et doctores Ecclesiae caelibatum diaconorum firmiter defen-
derunt, uti S. Ambrosius, S. Hieronymus, S. Augustinus, S. Isidorus.

Quando autem infuria temporum et lacrimabilis ipsa ecclesiastico-
rum morum laxitudo visae sunt huius sanctae legis vim minuere, tunc
Summi Pontifices et Concilia acriter et constanter eam vindicarunt, et
omni nisu in pristinum reducere laboraverunt, pro tribus gradibus Or-
dinis et non tantum pro episcopis et presbyteris.

Agitur ergo de traditione perantiqua et valde venerabili.

Sanctus Pater Paulus VI in allocutione diei 29 mensis septembris
haec dixit, quae humiliter censeo posse referri ad nostrum argumen-
tum: « Renovatio, ad quam Concilium spectat, neque praesentem vitam
Ecclesiae subvertere ducenda est, neque eius traditiones interscindere,
in iis quae sunt potissima et venerabilia, sed potius his ipsis traditioni-
bus honorem habere ».

3. Aliud argumentum dicere possumus ex rationibus spiritualibus.
Caelibatus enim lex ad hoc tendit ut Dei minister totum se Deo devo-
veat et totus ei inserviat in suis fratribus, Caelibatus lex favet ergo
unitati vitae cuiuscumque ministri Christi; coniungit enim vitam spiri-
tualem cum vita apostolica; et haec unitas maximae fecunditatis apo-
stolicae et pignus et causa est.

Caelibatus lex favet libertati vitae: « Qui sine uxore est sollicitus
est quae Domini sunt, quomodo placeat Deo »...]

Et simul caelibatus lex favet paupertati spiritni — paupertati spi-
ritui.’ Nonne luculenter et pluries hic dictum est spiritum paupertatis,
maxime in nostris temporibus, esse debere quasi notam sanctae Eccle-
siae? ...” imprimis eius ministrorum? Et quomodo paupertas .. po-
terit imponi non uni diacono sed toti eius familiae? Et quomodo ex
altera parte satisfiet legitimis et sanctis exigentits iustitiae socialis? Li-
bertas et paupertas ad invicem nectuntur: ministri Christi ideo pauperes
quia liberi (utique a curis familiae); ideo liberi quia pauperes.

4, Etiam consectaria novae propositae disciplinae in ordine, ut ita
dicam, psychologico et paedagogico, mihi non spernenda videntur.

Quid dicant sodales institutorum saecularium, qui in mundo ad
Deum plenius serviendum et apostolatum perfectius complendum vota
emiserunt? Quid dicant laici conversi vel fratres coadiutores qui in
religione eadem vota emiserunt? Nonne isti et illi aegre ferent superio-
ritatem hierarchicam coniugatorum? Nonne et fideles laici in minorem
aestimationem induci poterunt vel castitatis Deo dicatae, vel ipsius sa-
cerdotii, vel illarum regionum ubi lex introducta esset?

Quomodo practice seligentur et separabuntur et formabuntur voca-
tiones seu seminaristae ad diaconatum sine caelibatu et alii ad diaconatum
et sacerdotium cum caelibatu?

Sunt qui dicant novam disciplinam fovere ecclesiasticas vocationes
quia facilius invenirentur candidati pro hoc ministerio, quod exigeret
minores dotes spirituales, minorem praeparationem theologicam et mi-
nus vinculum castitatis. Prophetizare in hac re est valde difficile; at
certe scio quod « minimismus » nunquam excitat sanas vires et minime
placet iuvenibus nostrae aetatis.

Ne putent episcopi fratres carissimi qui in magna angustia versantur

propter carentes ecclesiasticas vocationes, nos qui ita loquimur ignaros
esse aut ..." incapaces ut eorum necessitates vere intelligamus. Deus scit
quanta admiratione et affectu eos prosequamur et quomodo eos adiuvare
desideremus! At firmiter nobis persuasum est non per diaconatum uxo-
ratum sed per plures alios modos id fieri posse quorum duos, si tempus
sufficit,” potissime hic memorare iuvabit:

a} Imprimis per magis aequam distributionem et cootdinationem
omnium virium apostolicarum, quae non desunt in Ecclesia catholica,
sicut non deest in mundo copia sufficiens mediorum sustentationis pro
tota familia humana. Multa iam in hoc sensu facta sunt et fiunt; sed
multa plura facienda remanent et fieri possunt.

Loquimur in nostra constitutione de collegialitate in sensu verti-
cali e " in sensu horizontali ..."; doctrina in praxim est deducenda. Si
nos omnes episcopi totius Ecclesiae Christi clarius nostrorum fratrum
aerumnas agnoscemus et fortius solidarietatem nostram probabimus,
nostras vires uniendo, nostrorum sacerdotum et fidelium omnium zelum
inflammando, et eos in auxilium mittendo, secundum mensuram quae
non pertinet ad superfluum tantum...”

Concludo, et reliqua remitto ad secretariam.”

Caelibatus diaconorum traditione bimillenaria fulcitur et contra om-
nia tentamina abrogationis per saecula repetita, semper et strenue vin-
dicatus est...”

Restauretur ergo, si placet et si utile ..."” videtur, diaconatus sta-
bilis, sed restauretur in toto, cum omnibus praerogativis et exigentiis
et notis, quibus iam a primis saeculis decorabatur et semper in Ecclesia
latina decoratus est.

Tunc vere vultus renovatus Sanctae Matris nostrae Ecclesize magis
in luce clarescet; quod faxit per suas preces Regina Virginum et Mater
nostra, Sancta Dei Genetrix.

In textu scripto tradito: ' deest. ? particularem. * Forsitan singuli
episcopi pro suis dioecesibus? vel conferentiae nationales aut regionales aut conti-
nentales? * saltem. 5 deest, ¢ (Elvira). {1 Cor. 7, 32). 3 deest.
® ergo. 9 (v. g. nostrorum parochorum qui 30 aut 40 libellis italicis vivunt
in mense). " insensibiles aut. 2 deest, B geil, relate ad Summum
Pontificem, tum, ¥ scil, episcoporum inter se. At. ¥ sed, sicut iam dictum
est et Summi Pontifices nunquam urgere destiterunt, etiam sacrificium et privatio-
nem quandam importat, tunc sermo de collegialitate episcoporum, saltem horizon-
taliter fiet magis concretus et forsitan magis clarus, et spectaculum mundo praebe-
bimus unitatis et {raternitatis, iustitiae et caritatis; et alius poterit esse etiam sermo
de diaconatu; %) alter modus per idoneam promotionem laicorum. Si laici, op-
portune selecti, accuratius praeparentur in scholis apostolatus, quae ordinandae

essent quasi vt « seminaria laicorum », experientia docet hos laicos vere auxiliates
fieri et in non paucis muneribus optime sacerdotum vices gerere, et quid prohibet
ut his laicls assignentur mansiones evangelizandi et catechizandi, immo ut eis den-
tur facultates ampliores, v. g. baptizandi, mortuwos sepeliendi et alia officia absol-
vendi, quae non necessatio requirunt Ordinem sacrum? Tali modo non retro-
cessio clericorum, sed vera obtinebitur promotio laicorum. % Conclusio.
" Abrogatio vel facultas abrogationis a Concilio Vaticano II concessa, everteret
hanc sacrosanctam traditionem, rimam aperiret et vulnus inferret generali legi
caelibatus clericorum, quae maxime in mundo hodierno signum est levatum anti-
nomiae Evangelii Christi adversus materialismum et edonismum saeculi. B hic

aut illic.

Animadversiones additae:

Documenta traditionis circa caelibatum diacomoruns.

Observantia caelibatus pro clericis in ordinibus sacris constitutis pertingit usque
ad tempora apostolorum.

In Ecclesia orientali praxis mitior quoad diaconos et sacerdotes tolerabatur.
De hac tolerantia qua tali testimonium perhibet Socrates, Hist. Eccl. 1, 11; immo
ipse episcopus Paphnutivs, qui in Concilio Nicaeno a lege caelibatus universali fe-
renda dissuasit propter difficultatem applicationis in oriente, ubi a multis non ob-
servabatur, caelibatum clericorum tamquam vetus Ecclesiae traditionem recogno-
vit (cf. etiam S. Epiphanium, Haereses 11, 59, 4).

In Ecclesia autem occidentali et romana consuetudo caelibatus pro episcopis,
sacerdotibus, ministris magis in dies normis scriptis, quae tamen omnes non inno-
vationes sed vindicationes perantiquae traditionis apparent, firmabatur:

Prima lex huiusmodi exstat in ¢. 33 Concilii Eliberitani (a. 3053), quem se-
guuntur Concilia Africae: Carthaginense IT a, 390 (can. 2) explicite caelibatum
etiam diaconorum refert ad doctrinam apostolorum et observantiam antiquitatis:
« Aurelius episcopus dixit: ... episcopos, presbyteros et diaconos ita placuit ut
condecet sacrosanctos antistites et Dei sacerdotes nec non Tevitas vel qui sacra-
mentis divinis inserviunt continentes esse in omnibus, quo possint simpliciter quod
a Deo postulant impetrare; ut guod apostoli docuerunt et ipsa servavit antiquitas
nos quoque custodiamus. Ab universis episcopis dictum est: omnibus placet ut
episcopi, ptesbyteri et diaconi vel qui sacramenta contrectant pudicitiae custodes
etiam ab uxoribus se abstineant. Ab omnibus dictum est: placet ut in omnibus et
ab omnibus pudicitia custodiatur, qui altari deserviunt »,

In Hispania sequuatur Concilium Eliberitanum: Concilium Toletanum 1
a. 398 {can. 1 pro diaconis!), Gerundense a. 517 (can. 6); Toletanum II a. 531
(can. 3): «illud vero praeterea speciali ordinatione decrevimus quod nec antiqua
concilic in universis paene canonibus siluerunt, ut nullus clericorum a grada
subdiaconatus et supra in consortii familiaritate habeat mulierem ». Item Con-
cilia sequentia.

In Gallia: Concilio Arelatensi I, a. 314, can. adiunctus 29; Taurinense
a. 398 (can. 8), Arausicanum I a. 441 (can. 21, 22} et concilia sequentia. Speciali
mentione dignum est Conc. Turonense 2. 461 quia in eo {can. 2) expresse dicitur:
« Et licet a patribus nostris emissa auctoritate fuerit constitutum, ut quicumque
sacerdos et levita filiorum procreationi operam dare fuisset convictus, a com-
munione dominica abstinetur, nos tamen huic districtioni moderationem adhi-
bentes et iustam constitutionem emollientes id decrevimus ut sacerdos vel levita .

coniugali concupiscentia inhaerens vel a filiorum procreatione non desinens, ad
altiorem gradum non conscendat negue sacrificinme Deo offerve vel plebi ministrari
praesungt ».

RR. Pontifices inde ab initio caelibatum sacerdotum et etiam diaconorum con-
tra cmnem huius disciplinae imminutionem et corruptelam strenue vindicabant:
Siricius Papa a. 385 in epistola ad Himerium Tarraconensem pro tota Hispania;
idem, a. 386, ad episcopos Africae; Innocentius I, a. 404, ad Victricium Rotho-
magensem et, a. 405, ad Exsuperium Tolosanum, Leo Magnus, a. 448, ad Rusti-
cum Narbonensem et, iam a. 446, ad Anastasium Thessal.

Dubium et haesitatio erat tantum de subdiaconorum caelibatu; quod tamen eo
explicatur quod isti non ab initio neque ubique ordinibus sacris adnumerabantur.
Eo tamen modo quo inter sactis ordinibus ornatos computabantur, etiam caeli-
batus ad subdiaconos communiter extendebatur; quod definitive sancitum est a
Gregorio Magno in epistulis ad episcopos Sicilize.

Etiam SS. Patres et Ecclesiae doctores caelibatum diaconorum absque dubi-
tationis sctupulo defendunt ut S. Ambrosius (De officiis I, 50), §. Hieronymus
(Adv. Jovin. 1, 34; ad Pamachium ep. 48, 21); S. Auvgustinus (De cowifug. ef
adult. 11, 22): S. Isidorus Hisp. (De Offic. Eecles. 11, 10).

Quamvis multae adfuissent difficultates hanc obligationem observandi, sive
propter parvum clericorum numerum pro populis noviter conversis sive, postea,
propter connexionem cum bonis temporalibus, Fcclesia numquam emollivit ipsam
doctrinam; immeo, ingravescentibus transgressionibus, hac quoque in re, iterata ten-
tamina facta sunt reformationis, praesertim a RR. Pontificibus; et a sic dicta
reformatione Gregoriana caelibatus clericorum in sacris ordinibus constitutorum
restitutus est: Benedictus VIII, Gregorius VI, Leo IX, Stephanus IX, Nicolaus 1T,
Alexander IT et denique Gregorius VII strenue luctabant contra Nicolaismum;
Gregorius VII etiam contra investituram laicorum caelibatum clericorum urgebat
dicens: « Non liberari potest ecclesia a servitute laicorum, nisi liberantur clerici
ah uxoribus ».

A RR. Pontificibus sequentibus matrimonia cleticorum inde a subdiaconatu
irrita declarata sunt, quinimmo Alexander ITI prohibuit, ne in minoribus quidem
ordinibus constitutis, si coniugati essent, peneficia ecclesiastica conferantur et
fussit eos beneficiis renuntiare debere post matrimonium initum (cf. X, III, 3,
1-3). Innocentius III hac occasione etiam rationes caclibatus commemorat. lam
Eusebius, initio saec. 1v in Demonstr. Evangel. I, 9, dixerat eos qui sacrati sint
atque in ministerio cultuque occupati continere seipsos a commercio uxoris de-
cere ut doctores et praedicatores divini verbi omnibus vitae vinculis et sollicitu-
dinibus liberati possint sufficere et melioribus studiis vacent liberius et non unius
neque duorum liberorum sed acervatim innumerabilis multitudinis educationem
sanctamque disciplinam ac reliquae instituendae vitae curam possint suscipere. Ab
Innocentio IIT, Norvicensi episcopo a. 1203 scribenti rationes valde actuales edi-
cuntur, cur ne coniugatis minoristis quidem stipendia ecclesiastica una cum officio
et munere ecclesiastico concredenda sint: « Cum vir cogitet, quomodo placere pos-
sit uxori et ideo minus quae Dei sunt valeat cogitare, quum quasi divisus in duo
plenam sui non habeat potestatem ut ei a quo stipendium recipit plenius famu-
letur, mandamus quatenus huiusmodi clericos beneliciis ecclesiasticis quae in tua
dioecesi sunt adepti prives, appellatione remota, praesertim cum rerum ecclesia-
sticarum substantia per tales soleat deperire » (X. I, 3, 5). Magister huius R. Pon-

34



530 ACTA CONC. VATICANI II — PERIODUS II

tificis, Huguccio Ferrariensis episcopus, aliique traditionis huius temporis et rei
testes eminentissimi iterum atque iterum dixerunt caelibatum clertcorum in sacris
ordinibus constitutorum ab ipsis apostolis originem trahere.

Sed, per se, caelibatus pro clericis in mineribus crdinibus constitutis in Ecclesia
occidentali neque in sequentibus saeculis impositus est. Concilium Tridentinum,
renovans constitutionem Bonifatii Papae VIII, admisit explicite coniugatos clericos
ad ordines minores, praesertim cum « ministeriis quatuor minorum ordinum exer-
cendis caelibes praesto non sint » idque in eo canone in quo functiones eorum in
usum revocavit (cf. Sess. XXIII, de reform. c. 6 et 17). Sed eo fortins iterum
inculcavit caelibatum pro ordinibus sacris (Sess. XXIV, can. 9 de matrimonio).

Omnia huivsmodi vindiciae caelibatus ministrorum sacrorum effectus sunt
impugnationis vel tentaminum imminutionis vel abrogationis, quae iterum atque
iterum contra caelibatum movebantur quaeque neque post Concilium Tridentinum
cessabant.

His quoque recentioribus temporibus S. Sedes omnibus conaminibus relaxandi
huiusmodi czelibatum strenue se opposnit. Saeculo elapso e. g. Gregotius XVI,
Litt, Encycl. Mirari vos, diei 15 aug. 1832, novam societatem contra caelibatum
clericorum in Germaniae partibus ortam foedissimam appellavit coniurationem;
Pius IX in Ep. Encycl. Qui pluribus, 9 nov. 1846, et, hoc saeculo iterum Pius XT,
Litt. Encvcl. Ad catholici sacerdotii, 20 dec. 1935, caelibatum clericorum Ordinum
maiorum sollemniter affirmavit.

In Codice Turis Canonici nedum caelibatus clericorum relaxatur sed potius
etiam ad Ordines minores extenditur (can. 132 § 2).

Ex his summis lineamentis vicissitudinum caelibatus clericorum maiorum
clare patet agi de traditione primaeva ecclesiastica, decursu saeculorum numguam
intermissa sed potius adaucta, ab auctoritate ecclesiastica et praesertim a RR. Pon-
tificibus contra omnem imminutionem et corruptelam semper et strenue vindicata.

16

Exc.mus P. D. ARMANDUS FARES
Archiepiscopus Catacensis-episcopus Squillacensis

Venerandi Patres conciliares,

' Quaedam dicam de diaconatu, de collegialitate episcoporum et

de ministeriis episcoporum.
De diaconatu. In quaestione de diaconatu duo sunt iudicia profe-
renda in casu nostro: i. e. iudicium doctrinale et iudicium prudentiale.
a) De iudicio doctrinali: nemo dubitare potest, saltem ex defini-
tione quam habemus in Concilio Tridentino .. — in quo edicitur; « Si
quis dixerit in Ecclesia catholica non esse hierarchiam divina ordinatione
institutam, quae constat ex episcopis, presbyteris et ministris » — in illa
voce « ministris », certocertius diaconos designari, et ex plurimorum
auctorum sententia « unice diaconos ». Consequenter, in constitutione

hac dogmatica, locum opportunum habent quae ad declarandam hanc doc-
trinam de diaconatu conferunt, etiam circa sacramentalitatem seu ratio-
nem sacramenti quae inest diaconatui: et sic completo modo apparere
potest ratio hierarchiae Ordinis quae est in Ecclesia.

b} De iudicio prudentiali, quod respicit opportunitatem denuo
instaurandi in Ecclesia latina diaconatum stabilem seu permanentem,
multi multa dixerunt. Ex eo quod mudta dicta sint, ideoque multae ra-
tiones prolatae sint sive pro, sive contra, iam evidens est maiori prudentia
procedendum esse in hac parte.

Rationes convenientiae, psychologicae, disciplinares, morales, oeco-
nomicae, sociales, pastorales, oecumenicae, missionariae plures allatae
sunt. At animum ancipitem in multis Patribus conciliaribus relique-
runt, videlicet utrum procedendum sit an non in hac instauratione,
quae a quibusdam saltem ad expetimentum propugnata est. Mea quidem
sententia, etiam hoc experimentum, si peragetur, maxima prudentia
peragi deberet. Non possunt fieti expetimenta in hac re sicut {est pro-
verbium guod cito’) in corpore vili: Ecclesia autem est semper Corpus
Christi, licet mysticum.

Ideoque maxima reverentia propono ut moderatores Concilii, una
cum em.mis cardd. Praesidentiae, considerare velint an opportunum
sit per suffragationem peculiaresn a Patribus conciliaribus exquirere an
diaconatus instaurandus sit? ita ut aperte et clare pateat mens Patrum.
Etiam in casu quo maioritas suffragiorum non haberetur in favorem in-
staurationis, elementa tamen praesto erunt ex quibus Apostolica Sedes
de quaestione in concreto iudicare et in sua sapientia disponere etiam
poterit, prae oculis habitis multiplicibus rationibus a Patribus concilia-
ribus in hac aula prolatis.

De collegialitate episcoporums. Etiam de collegio in hac aula plura
dicta sunt, et in specie sermones facti sunt de collegio apostolico et de
collegio episcoporum.

In constitutione quae dogmatica inscribitur, nemo est qui non vi-
deat ad terminos et ad wsum terminorum maxime esse attendendum ne
confusiones oriantur et aequivocationes multiplicentur. Hinc rogarem ut
in examine emendationum quae propositae sunt et proponentur, ter-
mini technico modo adhibeantur ut doctrina in tuto semper ponatur.
Non erit forsitan in casu nostro exquirendum vel proponendum aliquid
quod comparari poterit terminis quibusdam qui in Conciliis maximis
Ecclesiae catholicae classici facti sunt: uti homoowusios in Nicaeno I,
Theotocos in Ephesino, ex opere operato et transsubstantiatio in Tri-
dentino et demum Jogui ex cathedra in Vaticano 1, qui omnino et ab
omnibus satis perspiciuntur et accipiuntur, et facti sunt in subiecta

materia tessera catholicitatis. Sed in quaestione de collegialitate, saltem
declaretur vox collegium accipi modo communi seu vulgari, et nunguan:,
per se, in sensu iuridico.

Ita quaestio de collegio apostolico an fuerit verum collegium etc.
relinquatur explicationi traditionali, exegesi Sacrae Scripturae et docto-
ribus theologiae et historiae ecclesiasticae tradendae. Item quaestio de
collegialitate episcoporum ponatur sicuti nunc posita est, abstrahendo
a ratione iuridica, videlicet an collegium episcoporum sit aliquod ens
turidicum, qua tale persona moralis cum peculiaribus iuribus et offi-
ciis praesertim in otdine iurisdictionali,

Nemo negat episcopos esse doctores Ecclesiae, iudices fidei, vera
auctoritate iurisdictionali praeditos in sua ratione agendi erga ecclesias
particulares quibus praepositi sunt et in Concilio oecumenico in ratione
boni universae Ecclesiae: sed ad definitionem vel etiam ad sollemnem
declarationem doctrinae de collegio, quae hoc Concilium Vaticanum II
deceat, nisi omnimoda certitudine inunixi, procedere mon possumus zec
debemus. Quis enim demonstrare valeat collegium episcoporum iure
divino in se et per se uti collegium stare? Et posito etiam quod agatur
de collegio iure divino statuto, quid sequeretur? Noanisi cum capite, a
Christo Domino specialiter posito, hoc collegium et concipi et esse et
stare posset. Semper ergo ius collegialitatis a Papa pendet. Collegium
nunquam limitare aut clidere potest iura primatus, nam haec iura sunt
a Christo Domino Petro et Successoribus efus data ad bonum unitatis
in tota Ecclesia conservandae, statuendae et perficiendae. At Papa potest
semper agere sine collegio, quia est supra collegium in iurisdictione quam
obtinet supra omnes, agnos et oves, gregis Christi.

Ergo incerta ne edicamus, certa non abhorreamus, confusiones vi-
temus, sed ad quaestiones non dogmaticas sed canonicas reliqua re-
mittamus.

De ministeriis sacrae bievarchiae. Circa ministeria hierarchiae Ec-
clesiae, duo dicam:

a) Ne confundatur potestas a Deo accepta cum dispositionibus
motalibus quibus ea uti debemus.

S. Thomas dicit quod episcopi sunt* « vicarii Dei quantum ad re-
gimen Ecclesiae constitutae per fidem et fidei sacramenta ». Nulla sit
diflicultas denominandi terminis traditionalibus hanc potestatem Eccle-
siae quae est ipsum ius divinum et, in pastoribus Ecclesiae, a summo ad
minimum, gravissimum officium ponit in adlaborando totis viribus in
Ecclesia et pro Ecclesia, ad finem supremum sanctificationis et salutis
animarum. Insistitur iz schemate® in denominatione servitii, ministe-
rii, etc.: sed quis hoc negat? « Qui maior est vestrum f{iat sicut minor,



CONGREGATIO GENERALIS XLVIL 533

et qui praecessor est, fiat sicut ministrator », ait Dominus ...°, Sed quid
ex hoc? Extenuare debemus potestatem Domini? Ne confundamus ergo
dona divina, charismata gratiae, nobis licet indignis collata, cum dispo-
sitiontbus moralibuys humilitatis et caritatis maximaeque patientiae, qui-
bus semper nos Christo servire debemus in humillimis fratribus nostris.
Nota ergo pastoralis, quae vult includi in schemate dogmatico, non
inficiat doctrinam de potestate vera et propria a Christo Ecclesiae do-
centi et regenti data.

Ultima observatio.” Aptius distinguatur inter modum docendi au-
thenticum et infallibilem (cf. #. 19 *). Modus docendi est vel authenticus
tantum, vel authenticus simul et infallibilis. Ergo dicatur de iis modo
convenienti. Religua comprebendo bis wvocibus’

Ad rationem pastoralem — et concludo  — pertinere mihi videtur
ut dicatur etiam in schemate: « Debito credendi » omnes omnino affici,
a Papa usque ad ultimum fidelem, nam si deficeret fides (subiectiva),
nulla nulli esset spes salutis, dicente Domino: « Quo non crediderit,
condemnabitur! »,.."

Hoc conferet etiam ad finem oecumenicum et missionarium: oecu-
menjcum quidem, cum fratres separati experientur nos agere tantum
amore Veritatis; missionarium demum, cum omnis homo — etiam non
fidelis — et lege ipsa divina mafurali * teneatur subdi Veritati quae Deus
est et quae — sufficienter proposita — Christus est. Gratias!

In textu scripto tradito: ' Circa hoc cap. T schematis constitutionis dogma-
ticae de Ecclesia Christi, de quo iam muld multa scite protulerunt, guasdam ani-
madversiones et mihi fas sit promere. Ordinem secutus materiae in hoc capite
contentae, ? sess. XXIIT, cap. IV, can. 6 (Denz. 966). 3 deest, * Pote-
stas quam Christus Dominus Ecclesiae dedit, tales efficit pastores ipsius Ecclesiae,
qui iure vocati possunt cum S, Thoma (IT1, q. 64, a. 2, ad 3). 5 deest. ¢ (Lc.
22, 26). T by ¥ n. 19 schematis, pag. 29s. ? Hierarchia Ecclesiae sem-
per guidem docet authentice religionem Christi, cum potestatem hanc docendi
omnes agnoscimus divinae originis et permanentiae in Ecclesia; per seipsam ergo
fidem facit (en authentia). Sed non semper hierarchia docet infallibiliter. Infallibi-
litatis charisma competit personae Summi Pontificis « ex cathedra » loquentis:
ideoque est praerogativa personalis connexa cum primatu. Competit etiam epi-
scopis universac Ecclesiae cum Summo Pontifice coniunctis, et quidem duplici
forma: quando per otbem dispersi in magisterio ordinario docent veritates uti
revelatas et de fide tenendas; et quando legitime convecati in Concilium Oecume-
nicum, magisterio extraordinario edicunt definitionem de fide. Episcopi tamen, per-
sonaliter authentici doctores semper sunt, sed non infallibiles. ® deest.

W (M. 16, 16). 12 deest.

Moderator: Loquetur nunc exc.mus secretarius generalis ad quam-
dam communicationem.

Secretarius generalis: Velint Patres audire! Quamvis rite et recte,
ut puto, conclusionem dixerim circa suffragationem peractam, non
tamen defuerunt qui forsan non rite perpenderint mea vetba.

Textus cap. II non est reiectus; nunquam dictum est hoc. Textus
habuit plures modos; et, iuxta art. 36 Ordinis, hae partes schematis
quae « a Congregatione generali non fuerunt approbatae, ad subsequen-
tes inserendas emendationes — igitur debent inseri emendationes —
eadem ratio ac pro praecedentibus adhibetur ad normam art. 33-35 ».

Ergo omnes modi rite perpendentur a commissione competenti; modi
reducentur ad quamdam unitatem praesertim praecipui: deinde modi of-
ferentur congregationi generali ut suffragatio fiat et tunc habebitur defi-
nitiva schematis, vel partis schematis, approbatio.

Hoc clarissimum est, ni fallor! Gratias!

17
Exc.mus P. D. GEORGIUS KEMERER

Episcopus Posadensis

Venerabiles Patres,

In nomine 20 episcoporum Americae Latinae, propono restatira-
tionem diaconatus ut gradus permanentis in hierarchia ordinis et quidem
absque caelibatus obligatione.

Non obstantibus quae hodie in hac aula dicta sunt — videtur quod
diaconatus est hodie punctum saliens — et quia quaedam de caelibaty
dicta sunt, etiam ego aliqua volo addere, et cetera tradam secretario ge-
nerali,'

Caelibatus est, #i fallor} charisma pro quibusdam tantummodo, et
eius praxis (vel « exercitatio ») exigit non solum gratias supernatura-
les, sed etiam conditiones naturales, et quidem biologicas et psychicas,
quae in quibusdam locis, et certis temporibus, non tam facile inve-
niuntur,

Ideo posita penuria cleti, et fremebunda penuria in America La-
tina, estne necessarium nexum absolutum statuere inter ministerium
diaconale et obligationem caelibatus, quando hoc ministerium, haec dia-
conia, multis in locis indispensabilis videtur?

Omnes ad sanctitatem et apostolatum vocati sunt; non omnes tamen
ad continentiam. Lex caelibatus nequit esse impedimentum ita ut apo-
stoli hodierni® minuantur, praesertim hac in nostra actate, in qua apo-

stoli-duces multiplicari debent. Et apostoli-duces erunt praesertim dia-
coni.

Alig tradam secretario et concludo ad extollendam nostram ingentem
et urgentem necessitatem propter maximam penuriamt sacerdotum.

Quando dicitur quod in genere pro sex millia animarum adest unus
sacerdos in America Latina, hoc theoretice sumendum est; nam dantur
permultae paroeciae, fere in omnibus dioecesibus, in quibus unicus sa-
cerdos curam animarum exercet pro decem, viginti, immo pro triginta
millia animarum. Et aliquando non datur sacerdos mec pro iis. Et hae
animae sunt salvandae, sunt animae christianorum, iam baptizati qui
in sinu matris Ecclesiae nati sunt et indigent cibo, egent pane verbi,
pane eucharistico, et non est qui frangat eis. Sed diaconi saltem® pos-
sunt fragmenta colligere, animas alere et roborare, ne deficiant in via
et fame pereant.

Restauratio diaconatus pro regionibus Americae Latinae® apparet
ut magna spes nostra. Propter hoc,’ exprimo desiderium multorum epi-
scoporum ..,"" ut vos, Patres venerabiles, in suffragio ferendo de hac re,
spem nobis non tollatis. Porta iam aperta est. Si, inter vos sunt qui
nolunt intrare, nos non vos compellimus intrare, sed suppliciter exo-
ramus ne vos nobis portam claudatis, nam volumus intrare! Sinite nos
introire! Gratias!

In rtexry scripto tradito: ' Nomine plurimorum episcoporum Americae La-
tinae propono ut restauretur diaconatus ut gradus permanens in hierarchia ordinis
sine caelibatus obligatione, propter has rationes.

1. Convenientia ipsa restaurandi in FEcclesia, effective et in seipso, gradum
hietrarchiae, qui divinae institutionis est, sed practice remansit ut conditio, vel
« passus » ad presbyteratum.

Haec ratio valeret pro tota Ecclesia inclusive ubi superabundantia cleri ha-
betur.

2. Necessitas contribuendi modo efficaci, ut ingens problema penuriae sacer-
dotum aliquomodo solvatur, penuria quae datur in multis regionibus Ecclesize, et
de hoc testes sumus speciali mode episcopi Americae Latinae,

Brevitatis causa loquar tantum de secunda ratione, quae ut mihi saltem vide-
tur, habet vim fere irrefutabilem.

Multa scripta sunt in hoc sensu, et praecise de America Latina, ubi patet
maxima inaequalitas (« disproportio ») inter numetum sacerdotum, 37.000, et
numerum incolarum, fere 200.000.000. i. e. pro uno dantur fere sex millia
(6.000) animarum, qui numerus theorice sumendus est nam dantur permultae pa-
roeciae in fere omnibus dioecesibus ubi unicus sacerdos cutam animarum exercet
pro 10, 20 et etiam 30 millia animarum.

Evidens est guod haec inaequalitas superari non potest etsi multi sumuntur
sacerdotes ex aliis nationibus, nam magis semper in dies crescit numerus incolarum,
ita ut fine huius saeculi numerus hodiernus habitantium Am. Lat. duplicabitur;

nec convenit ut sacerdotes aliunde « forma massiva » veniant, nam alias difficultates
secum ferret.

Verum est quod sclutio problematis quaeri possit instaurando diaconatum
« functionalem », i. e. tradendo functiones diaconales sine sacramenti susceptione.
Sed sunt theologi notabiles qui in hoc non consentiunt, et tota traditio Ecclesiae
videtur non admittere ut modo habituali diaconales functiones tradantur illis qui
sacramentum ordinis i. e. diacomatum non susceperunt.

Hoc forte non impedit quin laici determinati, occasionaliter certas functiones
diaconales exerceant, quod aliquando accidit in Ecclesia.

Locus proprius ad normas statuendas secundum quas deberet restaurari dia-
conatus, ut « ordo » vel « functio » est schema de episcopis, ita ut quivis epi-
scopus, vel potius conferentiae episcopales suas leges habeant.

Quoad diffictiltatern: Diaconatus absque obligatione caelibatus imminutionem
numero aspirantium ad sacerdotium affert, respondeo:

1. Aliquid quod est utile, immo necessarium, reici non potest propter supposi-
tionem hypotheticam et ideo discutibilem; eodem iure contrarium affirmari potest.

2. Admittendo obiectionem: quod reapse decrescet numerus aspirantivm ad
sacerdotium, quaero: estne causa de hoc lugendi? Nonne potius bonum, immo
melius erit? Forte ita ad sacerdotium tantummodo petvenient qui revera vocati ct
capaces sunt ad onus presbyteratus suscipiendum.

Insuper, nonne dantur diversae formae dedicationis in servitium Ecclesiae?
Num hoc setvitium solummodo a presbyteris praestari potest, et non a diaconibus,
utique sua propric ministerio?

Ex altera parte, penuria sacerdotum non esset tam urgens — saltem quibus-
dam in regionibus — si adesset numerus sufficiens diaconorum qui possent assu-
mere labores qui hisce temporibus sunt onus nimis grave pro nostris sacerdoti-
bus. 3. ? deest. ¥ deest, * deest. * 4. Advertendum est: diaconi
non coguntur matrimonium inire, forte quibusdam in locis melius erit ut caeli-
bes maneant, et in aliis regionibus optandum etit ut nuptias contrahani, vel potius:
ex virls iam nuptis capaces et praeparati seligantut. De omnibus his statuent
episcopi vel conferentiae episcopales.

Altera obiectio: Diaconatus obstaculum praebet promotioni laicorum. Re-
spondeo:

1. Est difficultas nimis hypotetica, et potius dicendum est quod hic « gra-
dus intermedius » inter sacerdotium et laicatum inserviet ut nexus statuatur in-
ter unum et alium, et ducet clerum ut propius accedat ad massam populi chri-
stiani; ne obliviscamur diaconos, canonice et theologice, pertinere ad clerum, sed
psychologice et culturaliter ad laicatum.

2. Omne cotpus quod est in evolutione suas functiones determinat, et ita, ut
exercitium unius functionis aliam functionem non difficultat. Ita in Ecclesia quae
est corpus vivam: una est functio (vel ministerium) diaconi — sacramento ordi-
nis, baptismo insuper et confirmatione consecrati — altera est functio laici conse-
ctati tantum baptistno et confirmatione. Cur deberet haberi interferentia inter
unam et aliam functionem?

Evidens est quod semper erunt pericula seu discrimina in hac re, ut in aliis;
sed etiam evidens est quod metus propter discrimina non potest determinare
nosiras actiones vel optiones.

3. Promotio laicatus est factum irreversibile in Ecclesiae historia, et nullo



CONGREGATICQ GENERALIS XLVII 537

modo detrimentum patietur propter diaconatus restaurationem quam multi theo-
logi et pastores desiderant, eodem modo ac desiderant promotionem laicatus,

Tempus venturum certe nobis ostendet vinculum reale ac profundum inter
aestimationem (« valorizationem ») laicatus et restaurationem Diaconatus quem
videre cupimus ut pulchram realitatem,

Concludo: Ingens et urgens est necessitas nostra in America Latina propter
maximam penuriam sacerdotum. Animae sunt salvandac et quidem eorum qui
iam baptizati sunt. ¢ deest. T deest. deest. J ideo. 1 in
Ametica Latina.

[Subsignaverunt etiam:] Antonio M. Aguirre, ob. de San Isidro (Argent.);
Albert Devoto, ob. de Goya; A. Quarracino, ob. de 9 de Julio; Anibal Maricevich
Fl., ob. coad. Villarica Paraguay; Roberto Cédceres, ob. de Melo; Marcelo Mendi-
harat, ob. coad. de Salto in Uruguay; Luis Baccino, ob, de San José de Mayo;
Miguel Balaguer, ob. tit. de Castel Minore; Orestes S. Nuti, ob. de Canelones;
Tldefonso M. Sansierra, aux. de San Juan (de Cuyo); Carlos Parteli, ob. de Tacua-
rembd; Vicente Zazpe, ob. de Rafaela; Ramédn Bogarin A,. ob. de San Juan Bta
Misiones; T. Simons, ep. Indorensis; Juan Wiesen, prel. nul. de Encarnacién y A.
Parand; Manuel Tato, ob. Santiago del Estero,

18

Exc.mus P. D. PAULUS ZOUNGRANA
Archiepiscopus Uagaduguensis

Venerabiles Patres conciliares, carissimi Fratres,

Necessitas diaconatus qua gradus permanentis repristinandi multis
argumentis iam a meis praedecessoribus allatis mihi videtur sat suf-
fulta. Nunc vero tantum loquor de lege caelibatus in tali diaconatu.

Quod dicam de diaconatu in mente est nonnullorum episcoporum
Africae occidentalis, praesertim indigenarum episcoporum, circa legem
caelibatus retinendam.

Principium diaconatus, permanentis institutionis, recipimus, sed
cum caelibatu, sive diaconi religiosi sint, sive non sint. Non velimus
« lanuam aperiri » ex sic dicta libertate episcopalibus conferentiis plene
data. Ista plena libertas ordinandi diaconos cum caelibatu aut sine caeli-
batu, pro humili nostro iudicio, Ecclesiae, et praesertim Ecclesiae in
Africa noceret in mundo hodierno, ex sequentibus causis.

1. Diaconatus cum matrimonio, etsi candidati accurate formaren-
tur, quaedam oeconomica vel moralia mala sine dubio daret. Non decet
videre in Ecclesia divisionem sociologicam quae olim fuit inter « maio-
rem clerum » et « minorem clerum » (haut clergé et bas clergé).

2. Diaconatus cum matrimonio non solum, ut quidam dicunt, re-
medium contra vocationum sacerdotalium penuriam non est, sed potius

vocationum harum fontem tollit. Antequam faciliorem solutionem dia-
conatus uxorati eligimus, nonne magis salutare si Ecclesia in mundo
hodierno, apud sacerdotes et viros in Actione Catholica, instantiam facit
pro christiana familiarum iuvenumque educatione, vocationum sacer-
dotalium maiore fonte? Melius est sacerdotes multiplicare!

3. Mundus modernus christianae castitatis irrefragabili testimonio
indiget. Adhuc, Ecclesia latina, per religiosos et clericos in ordinibus
majoribus constitutos, hoc fulgens testimonium semper dedit. Hoc te-
stimonium si frangere coepimus in diaconatu, aut saltem si frangere
sinimus, responsum non damus nostro mundo hodierno petenti ab Eec-
clesia christianae virtutis affirmationem. Mundus autem hodiernus ab
Ecclesia verba non quaerit, sed integram morum et cordium renovatio-
nem quando castitatem in Ordinibus maioribus suaviter et clare profi-
temur, Nisi id faceremus, ipsa castitas coniugalis graviter laberetur, quia
caelibatus in Ordinibus et ipsa castitas coniugalis in re pastorali inter se
connectuntur.

Propter omnes istas causas, post em.mos cardd. Ruffini, Spellman,
Bacci et Cento, ef exc.mum D. Carraro, qui iam locuti sunt, opinamur
caelibatum in Ecclesia latina pro diaconis iam obligatorium, in Ordini-
bus sacris, tamquam Ecclesiae honorem servandum esse.

Quapropter, in par. 15 schematis, deleantur linn. 39 et 40, et di-
catur: « Quo in casu tales diaconi sacra caclibatus lege adstringantur ».
In Ecclesia latina Jex igitur remaneat wwmiversalis diaconatus sacro cae-
libatu munitus.

Attamen, quo melius setvetur quaedam libertas innocua, si in aliqua
regione pastoralis sentitur necessitas diaconos uxoratos ordinandi, tunc
conferentiae episcopali hutus regionis possibilitas sit facultatem habitua-
lem petendi a Sancta Sede. Gratias!

In textu scripto tradito: ' deest.

In nomine nonnullorum episcoporum Africae occidentalis, nempe:

Exc.morum DD. loseph Strebler, A. T. Nicopoli; Adeodati Yougbare, E. R.
Koupela; Hyacinthi Thiandoum, A. R, Dakar; Roberti Dosseh, A. R. Lomé,
Otinga, E. R. Kissi; Raimundus Tchidimbo, A. R. Conakry; Prosperi Dodds,
E. R. Ziguinchor; Bernardini Gantin, A. R. Cotonou; Guillelmi Porter, A. T.
Lemno; Gilberti Ramanantoanina, A. R. Fianarantsoa,

19

Exc.mus P. D. ALOISIUS CARLI
Episcopus Signinus

Venerabiles Patres,

In foliis quae secretariae generali trado rationes fuse expono ob
quas censeo vocem « collegii » neque pro apostolis neque pro episcopis
esse adhibendam, utpote quae sit inadaequata, ad casum nostrum non-
nisi valde imperfecte et non sine periculo aequivocationum applicabilis,
ansam denique praebens non paucis dubiis exegeticis, historicis atque
theologicis et ideo nondum matura,

Item rationes expono ob quas praeferendam puto vocem « corpotis
episcopalis » vel « communionis episcopalis ».

Quaedam nunc mihi addere liceat, quae in hac nostra copiosa discep-
tatione non satis perpensa mihi videntur,

1. Quoad redactionem n. 16. Pag. 27, lin. 2, auferantur verba « sta-
tuente Domino », quia neque ex Evangelio neque ex alia Scriptura clare
patet de tali dominico statuto seu praecepto’ circa collegialitatem; in
eadem pagina supprimenda censeo quae dicuntur in linn. 5-8, nam mos
conferendi episcopatum nonnisi per tres aut plures episcopos non ne-
cessario demonstrat collegialitatem; potest optime indicare plenitudi-
nem sacerdotii.

2. Quoad collegialitatem. Qui negant « familiae christianae »* cha-
racterem collegii — nemo sane familiam collegium vocare auderet! —
non eo ipso eidem abiudicant arctissimam illam unitatem quae ex san-
guinis vinculo oritur.

Qui negant « Ecclesiae » naturam collegialem, non eo ipso negant
Corporis Christi mystici mirabilem illam unitatem quae ex communione
fidei, sacramentorum et regiminis per Spiritum Sanctum vivificantem
contexitur.

Ita a pari illi — inter quos et ego — qui negamus coetui aposto-
lorum et coetui episcoporum totius mundi notam verae ac propriae
collegialitatis, nullo modo intendimus negare, immo apertissime profi-
temur, eorum coetuum unitatem exsurgentem non tantum ex vinculo iu-
ridico subiectionis legitimae auctoritati, non tantum (ut S. Cyprianus
aiebat) ex concordiae mutuae inter episcopos glutino et ex vinculo com-
munis fidei, sed etiam et praecipue ex vinculo quodam ontologico et in-
destructibili, scil. ex communi et legitima participatione unius efusdem-
que plenitudinis sacerdotii Christi, atque unius eiusdemque missionis

apostolicae a Domino acceptae. Unde, si liceat hac in re verba S. Pauli
adaptando usurpare, non dubitamus affirmare: « Quoniam unus episco-
patus et apostolatus, unum corpus multi sumus, omnes qui de uno epi-
scopatu et apostolatu participamus ».

Neque veluti « novatores » arguendi sumus eo quod petamus a Pa-
tribus iam ab initio tractationis, claram absolutamque conceptus « col-
legii » definitionem. Patres enim huius Concilii, tamquam doctores fidei,
non vero Turrecremata, non Bellarminus, non Paleottus aut alii huius-
modi, #os* responsabiles sumus de clare definiendo conceptu « collegii
episcopalis », qui conceptus hodie prima vice petit ius civitatis in textu
conciliari dogmatico!

Utcumque, sive nomen « collegii » retineatur sive non, ad vitandas
omnes aequivocationes quae ex male intellecta, quia insufficienter expli-
cata, collegialitate in posterum oriri possunt, id omnino necessarium
censeo, ut schema nostrum explicitis verbis edicat collegialitatem illam
ad actum deduci non posse neque debere nisi quando Romano Pontifici
expedire in Domino visum fuerit, et illis modis quos Ipse seligendos esse
judicaverit. Etenim:

4) Non sufficit affirmare cum schemate nostro, pag. 27, lin. 10,
collegium episcopale nullam habere auctoritatem nisi simul cum Romano
Pontifice; oportet explicite addere Romanum Pontificem, ex se, nulli-
mode cogi ad illam auctoritatem collegialem ad exercitium actuale vo-
candam.

b} Non sufficit affirmare cum schemate, pag. 27, linn. 30-34, esse
praerogativam unius Romani Pontificis convocare et approbare Con-
cilia oecumenica: oportet simul affirmare nullum in Romano Pontifice
inesse officium, sex* nullam obligationem convocandi Concilia, ne col-
legialitatis quidem vi.

¢) Non sufficit affirmare cum schemate, pag. 27, linn. 34-39,
potestatem collegialem exetceri posse modis etiam diversis a Concilio
oecumenico, nisi simul explicite affirmetur hanc collegialem potestatem
legitime ad actum deduci non posse neque debere nisi quando et quo-
modo Romanus Pontifex in Domino censuerit.,

Sine istis explicitis limitationibus, affirmatio collegialitatis, licet cum
Petro et sub Petro, portam apertam relinqueret, immo magis quam
antea patentem faceret, affirmationi furis cogubernationis: quo iure ad-
misso, primatus ad nudum vacuumque nomen reduceretur.

3 et ultimo. De episcoporum munere docendi. Dolendum mihi vi-
detur quod in pag. 29, ultima linea, et pag. 30, linn 1-10, doctrina de
infallibilitate Romani Pontificis modo minus claro ac minus logico
exponatur quam definita est in Vaticano I. Etenim:

a) Vaticanum 1 infallibilitatem Papae comprehensam affirmat
in eius primatu .. %, illamque Papae recognoscit tamquam « omnium chri-
stianorum pastoris et doctoris munere fungenti » ...°; ergo (ut recte aie-
bat relator Gasser, citatus in notula 51) tamquam Capiti universalis
Ecclesiae. Tam hoc est verum, quod Vaticanum I citat verba Lucae, 22,
« confirma fratres tuos », intellipendo illos « fratres » non apostolos
solos, sed et omnes discipulos Domini..."

E contra schema nostrum silet de nexu inter infallibilitatem et pri-
matum. Immo videtur recognoscere infallibilitatem Romano Pontifici
tamquam « collegii episcoporum capiti » (pag. 30, lin. 1), seu supremo
pastori et doctori « qui fratres suos in fide confirmat », intelligendo verba
Lucana, ut videtur, de solis apostolis aut episcopis. Si vera esset haec
interpretatio schematis, ipso facto convalidaretur thesis a quibusdam
recentiotibus theologis propugnata sed a ceteris impugnata, juxta quam
auctoritas Pontificis, etiam quando solus definit, semper esset naturae
collegialis; qua thesi accepta, facilis esset gressus ad identificandam et
exhauriendam notionem primatus in notione capitis collegii episcopalis.

Ad amputandas itaque omnes aequivocationes propono ut propositio
sic corrigatur: « Qua ipse quoque per se gaudet Romanus Pontifex
quando, ut supremus ac universalis pastor et doctor qui oves et agnos
gregis Christi pascit .. et fratres suos in fide confirmat ... doctrinam
de fide vel moribus etc. ».

b) Vaticanum I irreformabilitatem definitionum Pontificis deducit
ex efus infallibilitate ...", derivante ex assistentia divina qua Romanus
Pontifex singulariter sumptus pollet cum ex cathedra loquitur.

E contra schema nostrum (pag. 30, lin. 7}, « Quando enim, etc. »,
videtur irreformabilitatem deducere ex eo quod Romanus Pontifex non
loquitur ut persona privata sed ut pastor et doctor Ecclesiae universa-
lis. Logicam hic aliquantisper deficere puto. Adhuc infeliciorem censeo
notulam 52 iuxta quam infallibilitatem Pontificis quis inferre posset ex
co quod Pontifex loquens ex cathedra universalem Ecclesiam reprae-
sentaret: quae si vera essent, per fenestram intraret ille « consensus
Ecclesiae » quem Vaticanum I exclusum voluit e rationibus irreforma-
bilitatis definitionum Pontificis. Dixi.

In textu scripto tradito: ' deest. 2 deest. 3 deest. 4 deest.
5 (DB 1832).  ° (DB 1839). 7 Le. 22,32, % (DB 1836).  ° (cf. Io.
21, 16s.). W (cf. Le. 22, 32). ! (DB 1839).

Animadversiones additae:

Meae orationis medulla sic brevi contrahi potest: « Quando sermo fit de duo-
decim apostolis dicatur Corpus apostolicum seu Communio apostolica, potius quam

“ collegium * apostolicum; quando vero de episcopis, dicatur Corpus episcopale
seu Communio episcopalis, potius quam “ collegium ” episcopale ».

Ita censeo multas posse vitari quaestiones exegeticas, historicas et dogmati-
cas, et concordiam inter nos inveniri non solum quoad substantiam sed etiam
quoad eiusmet formulationem. Omnia enim elementa positiva quae in vocabulo
« collegium » continentur, per vocabula «corpus » seu « communionem » ser-
vantur;, dum, e contra, elementa negativa et litigiosa e constitutione dogmatica
seponuntur.

1. Molestae vitantur guaestiones, quas innuere tantum liceat, interrogando.
a) Ex quibusnam locis biblicis certo probari potest Christum non solum collegisse
specialem duodecim apostolorum coetum — quod nemo sane dubitat — sed illi
coetui dedisse, et quidem tamquam elementum necessarium ac immutabile, natu-
ram veri collegii? %) Et quatenus affirmative, quamnam ideam habuit Christus de
ista collegialitate? Exemplum sumpsit ex instituto hebraico « synedrii », an ex
instituto romano « collegii », an aliunde? ¢) Quibusnam legibus, in hypothesi,
voluit Christus ut illud collegium suos poneret actus? d) De facto, numquid semper
ol Addexa collegialiter egerunt? Solliciti quidem fuerunt de dando successore
Iudae proditori; cur vero eos pariter sollicitos fuisse non constat de dando suc-
cessare Tacobo occiso c¢. a. 42, et aliis deinde apostolis, simulatque unusquisque
moreretur, licet adhuc viverent qui testes fuissent « in omni tempore, quo introivit
et exivit inter nos Dominus Iesus » (Act. 1, 21), quique proinde digne apostolis
vita functis suffici possent? €) Illi of *Anésrorol qui manent Ierosolymis tempore
persecutionis (Acs. 8, 1), qui mittunt Petrum et Toantiem in Samariam (Act. 8, 14),
ad quos adducitur per Barnabam Paulus (Act. 9, 26), qui 2 Petro audiunt « quo-
niam et Gentes receperunt vetbum Dei» (Act. 11, 1), qui cum senioribus et
omni Ecclesia Ierosolymis conveniunt ad videndam quaestionem circumcisionis
(Act. 13, 41), suntne omnes duodecim apostoli per modum collegii agentes, an
aligui tantum ex eis, et praecise illi « qui erant Terosolymis » (Act. 16, 4)?
F) Nonne est mirum de collegialitate episcopali silentium apud S. Clementem et
maxime apud 5. Ignatium Martyrem, qui tam frequenter atque ardenter exaltat
collegialitatem presbyteralemn et simul characterem monarchicum episcopatus? g) Et
ad Patres latinos illos quod attinet, qui vocem « collegium episcopale » adhibent,
nonne apparet eos loqui de relationibus episcoporum inter se, non autem episco-
porum ad caput Ecclesiae, et numquam in hac re appellare ad statutum Domini,
sed potius ad factum communionis etusdem fidei et caritatis, seu etiam eiusdem
episcopalis muneris? b) Denique, si episcopalis collegialitas supponitur aut expli-
cite affirmatur esse veluti nota essentialis ecclesiae, quomodo fieri potuit ut per
saecula tota activitas episcoporum exclusive extracollegialis fuerit, quin laesum
evaserit elementum quoddam constitutivum ipsius Ecclesiae?

Hae et aliae molestae quaestiones vim suam, meo quidem iudicio, amittunt
si affirmamus episcopos efformare quidem, ex voluntate Christi, corpus seu com-
munionem quandam, cuius tamen vita neque necessario neque semper debeat
exprimi per actus vere ac proprie collegiales. ’

2. Elementa negativa et litigiosa seponuntur. Cum enim notio « collegii » ex
fure romano proveniat, nisi in schemate nostro iam ab initio tractationis diversa
collegii definitio realis detur, secumfert elementa quae nullo pacto convenire pos-
sunt coetui apostolorum et episcoporum. Nam:

a) Collegium intelligitur tamquam sodalitas parium, vinculis mere externis

in unum convenientium, in qua collegati sibi statutum dant, non autem ab extra
recipiunt; « magisttum » seu praesidem sibi eligunt, qui fit primus inter pares,
et nullam veram auctoritatem habet propriam et independentem, sed tantam
quantam ei collegae tribuunt.

5) Actus personales membrorum vitam collegii, qua talis, non attingunt.

c) In collegio numerus membrorum potest esse clausus, eorumque mutatio
non fit per successionem unius ab alio, sed solummodo per cooptationem,

d) Potest collegium extingui per unanimem membrorum voluntatem.

¢) Modus denique quo collegium, uti tale, suos actus ponit determinatur
a peculiaribus statutis. Legantur v. g. quae CIC habet in can. 101 de actibus per-
sonarum moralium collegialium in Ecclesia.

Tamvero haec omnia, evidenter, neque de duodecim apostolis neque de epi-
scopotum coetu allirmari possunt, quin eorum peculiarissima conditio substantis-
liter tangatur ac pessumdetut.

Ergo, scponenda mihi videtur notio « collegii » quae in nostro schemate prius
adhibetur analogice — « ad instar cuiusdam collegii », legitur in pag. 23, linea
ultima — deinde, omni transmissa analogia, sensu univoco adhibetur. Seponenda,
dico, utpote quae sit inadaequata, et ad casum nostrum nonnisi valde imperfecte
et non sine periculo aequivocationum applicabilis.

3. Elementa positiva servantur, immo in veriore et pleniore luce ponuntur,
adhibendo vocem et figuram « corporis » seu « communionis », Etenim:

a) Mira analogia deprehenditur inter « corpus episcopale » et « corpus
Christi mysticum ». Patres saec. IV et V iisdem fere vocabulis de sacrato episco-
porum corpore logquuntur, quae adhibent in elaboranda docttina de corpore my-
stico.

b} « Corpus » necessario exigit «caput, a quo influxum et impulsiocnem
vitalem accipiat, dirigatur, coordinetur quin tamen membra supplantet aut extin-
guat. Sic primatus Romani Pontificis simulque praerogativae iuris divini Episcopo-
rum recte concipiuntur et componuntur inter se. Vicissim « caput » separatum a
corpote ne intelligi quidem potest; distinctum vero, utique, et quidem qualita-
tive quoque distinctum intelligitur, aiente Conc. Chalcedonensi ad Leonem Papam
(iuxta graecum): ...« quorum (episcoporum) tu, famqguam capul membrorum, es
dux... » (DB 149). Idea « corporis » bene explicat naturam atque subordinationem
potestatis episcoporum ad Caput, iuxta pulcherrimos textus S. Leonis Papae quos,
prae tempotis angustia, citare nequeo: Peirus caput episcopatus, Petrus initium
episcopatus. Unde Petrus, tamguam apostolus, a ceteris distinguitur sicut caput
a corpore; sed tamguam vicarius Christi superexcedit corpus et manet funda-
mentum visibile totius Ecclesiae, apostolis non exceptis.

¢) Etsi certo demonsirari nequeat Christum Dominum directe et explicite
coetui apostolico, et proinde episcopali, indidisse formam « collegii », reduplica-
tive ut talis, nihilominus notio « corporis » seu « communionis » sponte sua ex-
surgit ex aliquo facto certissimae institutionis divinae: factum, dico, quod prius
apostoli et deinde episcopi efformant unum corpus inter se, unam communionem
intimam, non solum « ... concordiae mutuae glutino atque unitatis vinculo copu-
latam » {ita S. Cyprianus), sed praecipue quia omnes apostoli et omnes episcopi
de uno eodemque summo sacerdotio Christi participant atque unam eandemque
missionem apostolicam a Domino accipiunt. Sicut participatio eiusdem baptismi
et eiusdem Eucharistiae, iuxta S. Paulum, unum efficit corpus Christi mysticum,

ita possumus dicere: « Quoniam unus episcopatus et apostolatus, unum corpus
multi sumus, omnes qui de uno episcopatu et apostolatu participamus ».

Haec est vera « koinonia » seu « unitas sacerdotalis » (lege: episcopalis) quae
exoritur, iuxta S, Cyprianum, ex «ecclesia principali » idest « ex Cathedra Pe-
tri ». Quae unitas numquam rumpitur, etiamsi membra vivant dispersa in mundo.
Remanent membra in corpore episcopali quoadusque cum capite, Romano Ponti-
fice, sint ligata; separata vero ab isto capite, « collegae » amplius dici non pos-
sunt, « fratres » quidem semper dici possunt ob communem illam atque inde-
structibilem « navitatem spiritualem » (cf. §. Optatum Mil.) quam per sacra-
mentum episcopale receperunt.

Itaque vinculum, unitatem efficiens, in hoc sacrato corpore non solum est
futidicum, sed praesertim intimum et ontologicum. Hinc solvi posse censeo, et
quidem positive, quaestionem utrum episcopi titulares pertineant ad corpus epi-
scopale. In ista « koinonia » episcopali, caput membra vocat ad legitime ingre-
diendum, modis non necessario identicis, et membris utitur in bonum totius Eccle-
siae, ea ratione quae sibi in Domino videtur utilior, iuxta temporum locorumve
circumnstantias, sed salvis semper praerogativis iure divino statutis tam pro Petro
quam pro ceteris apostolis. Hac in luce clarius videri et proponi patest illa decen-
tralisatio et internationalisatio gubernii centralis de qua tam nobiliter loguentem
nuper audivimms exc.mum De Smet,

d) Denique ex figura « corporis » melius, meo quidem iudicio, explicatur
cur ex primordiali numero duodenario apostolorum petventum sit ad numerum
fere 2.500 membrorum corporis episcopalis. Corpus enim, natura sua (non ita, e
contra « collegium ») est aliquid vivum et vitale; potest igitur se dilatare aut
constringere, et sic in suo esse remanere etiamsi ad duos vel ad unum Episcopum
reducatur,

Moderator: Proxima congregatio generalis erit crastina die, hora

nona.
Em.mus P. D. Eucentus card. TissEranT: Reponatur Sacrosanc-

tum Evangelium.



